Azərbaycan Respublikası Maliyyə Nazirliyinin 2009-cu il “13” yanvar tarixli 

İ-08 nömrəli əmri ilə təsdiq edilmişdir.

KOMMERSİYA TƏŞKİLATLARI ÜÇÜN 15 №-li MİLLİ MÜHASİBAT UÇOTU STANDARTININ TƏTBİQ EDİLMƏSİ İLƏ BAĞLI ŞƏRHLƏR VƏ TÖVSİYYƏLƏR     
Mündəricat
BÖLMƏ A
  Şərhlər



               səh   


 

BÖLMƏ B
 Tövsiyyələr 
                                                   səh   
BÖLMƏ A

ŞƏRHLƏR
GİRİŞ VƏ MƏQSƏD 
ÜMUMİ MÜDDƏALAR   
Bu Standart “Mühasibat uçotu haqqında" Azərbaycan Respublikasının Qanununa uyğun olaraq hazırlanmış və "Maliyyə alətləri: Məlumatın açıqlanması və təqdimatı" adlı 32 №li Mühasibat Uçotunun Beynəlxalq Standartına əsaslanmışdır. Standartın Azərbaycan  Respublikasında tətbiqini sadələşdirmək və digər Milli Mühasibat Uçotu Standartlarına uyğunluğu təmin etmək üçün ona bəzi əlavə və ya dəyişikliklər edilmişdir. Bu barədə sənədin növbəti hissələrində bəhs olunur. 
Bu Standartın məqsədi maliyyə alətlərinin  açıqlanması və təqdim edilməsi (maliyyə aktivləri, maliyyə öhdəlikləri, kapital alətləri  həm öhdəlik, həm də kapital xüsusiyyətlərinə malik kapital alətləri kimi qəbul edilməli olan maliyyə alətləri) üzrə təlimatı əks etdirməkdən ibarətdir. 
Tətbiq edildiyi sahə (4 – 9-cu Maddələr)
Bu standart aşağıdakılar istisna olmaqla, bütün kommersiya təşkilatlarına şamil edilir:

(a) İctimai əhəmiyyətli qurumlar;

(b) Maliyyə Hesabatlarının Beynəlxalq Standartlarını tətbiq etməyi seçmiş qeyri-ictimai əhəmiyyətli qurumlar;

(c) Milli Mühasibat Uçotu Standartlarını tətbiq etməyi seçməyən kiçik sahibkarlıq subyektləri.

9-cu Maddənin şərtlərinə uyğun olaraq, bu Standart aşağıdakı üç hal istisna olmaqla, bütün müəssisələr tərəfindən bütün növ maliyyə alətlərinə tətbiq edilməlidir:

· Əgər müəssisənin sərmayəsi törəmə, asılı və ya birgə müəssisələr üzrə paylaşdırılıbsa,  onda, investisiyanı təşkil edən müqavilə və maliyyə alətləri üçün 15 №li Milli Mühasibat Uçotu Standartı tətbiq edilmir. Bu alətlər üçün uçot prinsipləri 19, 20 və 21 №li Milli Mühasibat Uçotu Standartları ilə əhatə olunur.  

· 18 №li Milli Mühasibat Uçotu Standartı fəaliyyətlərin birləşməsi kontekstində “şərti ödəmələr” üzrə müqavilələrin mühasibat uçotunun aparılmasını əhatə edir. “Şərti ödəmə” o deməkdir ki, törəmə müəssisənin əldə edilməsi qiyməti balans tarixində qeyri-müəyyəndir və nə vaxtsa, gələcəkdə, qeyri-müəyyən hadisənin nəticəsi məlum olduqda müəyyən ediləcəkdir. İstənilən bu cür müqavilələr bu Standarta deyil, 18 №li Milli Mühasibat Uçotu Standartı ilə əhatə olunur.  

· Qeyri-maliyyə maddələrinin çatdırılması (və ya əldə olunması) ilə nəticələn müqavilələr, müəssisənin normal, gündəlik fəaliyyəti ilə bağlı olması şərtilə, sözügedən Milli Mühasibat Uçotu Standartının tətbiqi edildiyi sahəyə aid edilmir. Məsələn, xammal materiallarının alınması üzrə müqavilə bu Standartın tətbiq edildiyi sahəyə aid deyildir. 

Bu halda ümumi qaydaya istisna mövcuddur, belə ki, müqavilə hazır şəkildə pul vəsaitinə çevrilə biləcək (məsələn, qızıl) obyektlərin təchizatı ilə bağlıdır. Bu cür hallarda, müqavilə 15 №li Milli Mühasibat Uçotu Standartının tətbiqi edildiyi sahəyə aid edilir.
Əsas anlayışlar (10 və 11-ci Maddələr)

15 №li Milli Mühasibat Uçotu Standartında bir çox anlayışlar mövcuddur, lakin onlardan ən əhəmiyyətli olanları aşağıdakılardır: 
Maliyyə aləti 
Bu, bir müəssisənin maliyyə aktivinin və digər müəssisənin maliyyə öhdəliyinin yaranmasına səbəb olan hər hansı sənəd və ya müqavilədir. Bu ikili aspekt hər zaman mövcud olmalıdır. Əgər bu aspektlərdən hər hansı biri mövcud deyildirsə, ondan müqavilə maliyyə aləti DEYİLDİR. 

Maliyyə aktivi 
Maliyyə aktivləri altı formada ola bilər:
1. Pul vəsaiti bütün hallarda maliyyə aktividir 
2. Digər müəssisədə kapital aləti (yəni, bir qayda olaraq səhmlər) maliyyə aktividir. 

3. Digər müəssisədən pul vəsaiti almaq üzrə müqavilə hüququ. Bu o deməkdir ki, bütün debitor borclar və müəssisəsənin götürdüyü və ödəməli olduğu bütün kreditlər maliyyə aktivi olacaqdır.
4. Müəssisənin əlverişli şərtlər əsasında öz maliyyə aktivlərini və ya öhdəliklərini mübadilə etməsi üzrə müqavilə hüququ maliyyə aktividir. 

5. Müəssisənin ödənişi öz səhmlərinin potensial olaraq dəyişən sayı formasında qəbul etməsini tələb edən müqavilə. 

6. Müəssisənin öz səhmlərinin sabit sayı üzrə hesablaşması ilə əlaqədar törəmə müqavilə. (“Törəmə aləti” nin qısa izahı veriləcəkdir).

Maliyyə öhdəliyi 
Maliyyə öhdəliklərinin dörd forması ola bilər:

1. Digər müəssisəyə pul vəsaitinin ödənilməsi ilə əlaqədar müqavilə öhdəliyi. Bu o deməkdir ki, bütün kreditorlar maliyyə öhdəliyidir və müəssisənin götürdüyü və pul vəsaiti şəklində ödəməli olduğu bütün kreditlər maliyyə öhdəliyidir.
2. Müəssisə üçün əlverişli ola bilməyən maliyyə aktivləri və ya maliyyə öhdəliklərinin mübadiləsi ilə əlaqədar olan müqavilə hüququ maliyyə öhdəliyidir. 

3. Müəssisənin ödənişi öz səhmlərinin potensial olaraq dəyişən sayı formasında həyata keçirməsini tələb edən müqavilə. 

4. Müəssisənin öz səhmlərinin sabit sayı üzrə hesablaşması ilə əlaqədar törəmə müqavilə. 

[image: image11]
Törəmə aləti  
Texniki olaraq, bu Standart çərçivəsində  törəmə aləti aşağıda göstərilmiş üç xüsusiyyətə malik maliyyə alətidir:

1. onun dəyəri hər hansı xarici dəyişkənə birbaşa cavab olaraq dəyişir;

2. aktiv üzrə heç bir başlanğıc ilkin invesitisiya yoxdur VƏ YA xalis invesistisiya cüzidir;

3. gələcək tarixdə ödənilməlidir. 
Prinsip etibarı ilə, “törəmə aləti”-n dəyəri nəzərdə tutulan maddənin dəyərindən (məsələn, açıq bazarda səhmin qiyməti və ya faiz dərəcəsi) yaranır və həmin nəzərdə tutulan maddə əsas (başlıca) maliyyə aləti olur. Törəmə maliyyə alətləri müqavilə tərəfləri arasında hüquq və öhdəliklər yaradır və bu da, başlıca maliyyə alətinə xas olan risklərin səmərəli şəkildə transferinə yol açır. Belə ki, məsələn, o, bir müqavilə tərəfinə nəticəsi potensial olaraq əlverişsiz olan hüquq, digər tərəfə isə potensial olaraq əlverişsiz olan öhdəlik verir. 

Bütün maliyyə aktivləri aşağıdakı dörd formadan biri üzrə təsnifləşdirilməlidir: 
1. Mənfəət və ya zərər üzrə hesabatda əks etdirilərək, ədalətli dəyərlə müəyyən edilən maliyyə aktivi və ya öhdəliyi 
2. Ödəniş müddətinə qədər saxlanılan investisiyalar 
3. Kreditlər və ya debitor borcları 
4. Satıla bilən maliyyə aktivləri.

Bu təsnifləşdirmənin səbəbi ondan ibarətdir ki, müxtəlif təsnifləşdirilmələr müxtəlif formalarda qiymətləndirilməli və açıqlanmalıdır. Buna görə də, onların hər biri aydın şəkildə müəyyən edilməlidir.
Mənfəət və ya zərər haqqənda hesabatda əks etdirilərək, ədalətli dəyərlə müəyyən edilən maliyyə aktivi VƏ YA öhdəliyi  

Aşağıdakı iki meyardan birinə əməl olunduğu təqdirdə maliyyə aktivi və ya öhdəliyi “mənfəət və ya zərər üzrə hesabatda əks etdirilərək, ədalətli dəyərlə müəyyən edilirmiş” kimi təsnifləşdirilir:
1. Satış üçün saxlanılmış kimi təsnifləşdirilir (yəni, aktiv satış məqsədilə alınmışdır və ya qısa müddətli mənfəət gətirən qrupun bir hissəsidir və ya törəmə alətdir). Törəmə alətlərin mənfəət və ya zərər üzrə hesabatda əks etdirilərək ədalətli dəyərlə müəyyənləşdirilirmiş kimi təsnifləşdirilməsi fərz edilir. 

2. Əgər müəssisə istifadəçilərə daha faydalı məlumat verəcəyini hesab edirsə, maliyyə aləti mənfəət və ya zərər üzrə hesabatda əks etdirilərək ədalətli dəyərlə müəyyənləşdirilirmiş kimi təsnifləşdirilə bilər. Bu yalnız o zaman baş verə bilər ki, bunu etməklə:

· Aktivlər və ya öhdəliklərin qiymətləndirilməsi və tanınmasında və ya hər hansı mənfəət və ya zərərin tanınmasında uyğunsuzluqlar aradan qalxmış olsun. 

· Əgər maliyyə aləti, bu cür idarə olunan alətlər portfelinin bir hissəsidirsə VƏ müəssisə daxilində yazılı investisiya strategiyası mövcuddursa VƏ rəhbərlik portfelin ədalətli dəyərə əsaslanan nəticəsi barədə məlumatlıdırsa. 

Ödəniş müddətinə qədər saxlanılan investisiyalar 
Ümumi qaydaya əsasən, bu cür investisiyalar aşağıdakı beş meyara uyğun olduqları zaman “ödəniş müddətinə qədər saxlanılan investisiyalar” hesab olunur:

1. qeyri-törəmə aktivləridir,

2. sabit və ya müəyyənləşdirilə bilən ödənişlərdir,

3. sabit ödəmə müddətinə malikdirlər,

4. müəssəsinin aktivləri ödəniş müddətinə qədər saxlamaq üzrə kəskin niyyəti

vardır, və
5. müəssəsə aktivləri ödəniş müddətinə qədər saxlamaq üçün maliyyə imkanına

malikdir. 

Maliyyə aktivlərinin “ödəniş müddətinə qədər saxlanılan” kimi təsnifləşdirilməsinə səbəb olan, ümumi qayda üzrə dörd istisna mövcuddur. Bunlar aşağıdakılardır: 
1. müəssisə tərəfindən əvvəlcədən “mənfəət və ya zərər üzrə hesabatda əks etdirilərək, ədalətli dəyər üzrə” saxlanılan kimi təsnifləşdirilənlər;

2. müəssisə tərəfindən satıla biləcək kimi təsnifləşdirilənlər; 
3. Kredit və debitor borcları 
4. Ötən 3 il ərzində (cari və ondan əvvəlki 2 il) satılan və ya yenidən təsnifləşdirilən (daha əvvəl “ödəniş müddətinə qədər saxlanılan” kimi təsnifləşdirilmiş maliyyə aktivləri) maliyyə  aktivləri “ödəniş müddətinə qədər saxlanılan” kimi təsnifləşdirilə BİLMƏZ. Bu yalnız o zaman mümkün ola bilər ki, satış və ya yenidən təsnifləşdirmə ödəniş müddəti tarixinə yaxın zamanda baş verir və ya demək olar ki, bütün iqtisadi gəlirlər artıq əldə edilib və ya bu, müəssisə tərəfindən icbari həyata keçirilməli olan tədbirdir. 

Kreditlər və debitor borcları 
Burada müəssisənin üçüncü tərəfə verdiyi kreditlər və onlardan əldə olunmalı debitor borcları nəzərdə tutulur. Kredit və debitor borcları yalnız o halda bu cür təsnifləşdirilə bilər ki, onlar qeyri-törəmə aktivləridir (hər zaman belə olacaqdır), əsas məbləğin və faiz dərəcəsinin ödənilməsi baxımından bəlli bir ödəniş tarixi mövcuddur və fəal bazarda deyillər. 

Bundan savayı, əgər aktivlər satış üçün saxlanılırsa və ya mənfəət və ya zərər üzrə hesabatda əks etdirilərək, ədalətli dəyər üzrə təsnifləşdirilirsə, onda maliyyə aktivləri “kredit” və ya “debitor borcları” kimi təsnifləşdirilə bilməz. 
Satıla bilən maliyyə aktivləri 
Aydındır ki, bu kateqoriyadan olan qeyri-törəmə maliyyə aktivləri müəssisənin proqnozlaşdırıla biləcək gələcəkdə satmaq niyyətində olduğu maliyyə aktivləri üçün ehtiyat olaraq saxlanılır. Lakin, eyni zamanda, aşağıdakılar kimi təsnifləşdirilməyən bütün aktivlər də bu kateqoriyaya aid edilməlidir: 
1. mənfəət və ya zərər haqqında hesabatda əks etdirilərək, ədalətli dəyərlə müəyyən edilən maliyyə aktivləri, və ya
2. ödəniş müddətinə qədər saxlanılan investisiya kimi təsnifləşdirilən maliyyə aktivləri, və ya,
3. kredit və ya debitor borcları.

Maliyyə aktivi və ya maliyyə öhdəliyinin amortizasiya edilmiş dəyəri VƏ effektiv faiz metodu 

Bu iki anlayış maliyyə aktivi və ya maliyyə öhdəliyinin ilkin tanınma dəyəri üzrə  tələb olunan hesablamalara aid edilir. Amortizasiya edilmiş dəyər sadəcə olaraq müddət üzrə pul vəsaitlərinin hərəkətini deyil, aktiv (və ya öhdəlik) müddətində qazanılmış real maliyyə gəlirlərini (və ya yaranmış məsrəfləri) nəzərdə tutur.   

Bu metod bir neçə mərhələnin həyata keçirilməsini tələb edir:

1. “effektiv faiz dərəcəsi” hesablanmalıdır. Bu o faiz dərəcəsidir ki, diskontlaşdırma əmsalı kimi istifadə olunduqda, gələcək gəlir axınını (investisiyadan gələn) xalis balans dəyərinə endirir. Gələcək gəlir axını müəyyən dərəcədə hesablanmalıdır və müəssisələr bütün ehtimal edilən təsiredici amilləri nəzərə almalıdırlar.  
2. həmin faiz dərəcəsi sonradan aktivin əldə edildiyi hər bir müddət üzrə əldə olunan (yalnız qəbul edilən deyil) maliyyə gəlirlərini müəyyənləşdirmək üçün istifadə olunur.
3. nəhayət, ilkin dəyəri, il ərzində qazanılan “real” faiz dərəcəsini və illik faktiki pul vəsaiti gəlirinimüəyyənləşdirdikdən sonra, aktivin balans dəyəri hesablana bilər.  
Qeyd: yuxarıda qeyd edilən mərhələlər maliyyə aktivinə aid edilsə də, onlar eynilə maliyyə öhdəliklərinə də tətbiq olunur. 

Təqdimat (12 – 13-cü Maddələr)
12-ci maddədə tələb olunur ki, maliyyə aləti müəssisə tərəfindən buraxıldığı zaman, müəssisə aşağıdakı üç məlumat mənbəyinə əsasən, onu maliyyə aktivi, maliyyə öhdəliyi və ya kapital kimi tanımalıdır.  
1. buraxılma müqaviləsi, və
2. maliyyə aktivi, maliyyə öhdəliyi və kapitalın tərifi (13-cü bənddə maliyyə öhdəliyi və kapital arasında fərqin müəyyənləşdirilməsi qaydaları verilmişdir),
3. müəssisənin aktivi əldə etməkdə niyyəti 

Yuxarıda qeyd edilən nümunəyə bənzər, lakin bir az əlavə məlumatların artırıldığı növbəti nümunə:

13-cü maddədə, borc alətini saxlayan müəssisənin uçot kitabında kredit balansına malik olan maliyyə alətləri ya kapital, ya da öhdəlik olmalı olduğu göstərilir və alətin öhdəlik deyil, kapital olması ilə bağlı qərar qəbul edərkən əməl edilməli qaydalar müəyyənləşdirilir. 
Defolt halı dedikdə (borcun ödənilməməsi) emitentin uçot kitabında kredit balansı olan bütün maliyyə alətlərinin öhdəlik olacağı nəzərdə tutulur. Onlar yalnız aşağıdakı üç halda kapital kimi təsnifləşdirilə bilərlər:  
· alətin buraxılması müqaviləyə əsasən, emitentdən alətin sahibinə pul vəsaiti verməsini tələb etmir 

· alətin buraxılması, müqaviləyə əsasən, emitentdən maliyyə alətini (pul vəsaitindən fərqli) alətin sahibinə verməyi tələb etmir. 

· alətin buraxılması, müqaviləyə əsasən, emitentdən onun üçün əlverişli olmayan maliyyə alətlərinin dəyişdirilməsini tələb etmir. 

Bütün hallarda, maliyyə alətinin kapital kimi təsnifləşdirilməsi üçün, müəssisə sabit sayda öz səhmlərini buraxmalıdır. Əgər səhmlərin sayı dəyişəndirsə (buna baxmayaraq, bu hesablanıla bilər), onda maliyyə aləti kapital deyildir.  

14-cü maddədə sadəcə olaraq, maliyyə öhdəliyinin tərifi genişləndirilir, yəni, aşağıdakılar vasitəsilə hesablaşmaq barədə müqavilə öhdəliyi mövcuddurda, onda maliyyə aləti maliyyə öhdəliyi olacaqdır. 
1. pul vəsaiti, və ya 
2. digər növ maliyyə alətinin təqdim olunması və ya 
3. maliyyə aktivləri və ya maliyyə öhdəliklərinin müəssisə üçün əlverişli olmayan maliyyə alətinin sahibi ilə dəyişdirilməsi (əvəzləşdirilməsi)
(12-ci maddə ilə bağlı verilən bütün nümunələr buraya müvafiq gəlir).

Daha sonra 15-ci maddədə deyilir ki, maliyyə alətinin kapital və ya öhdəlik olmasını müəyyənləşdirən həmin alətin hüquqi forması deyil, mahiyyətidir. Əslində bu o deməkdir ki, əsas olan müəssisənin nəyi maliyyə aləti adlandırması deyil, özülü təşkil edən faktdır. Əgər fakt maliyyə alətinin öhdəlik olmasından ibarətdirsə, onda maliyyə aləti müqavilədə kapital adlandırılsa belə, o əslində öhdəlik olaraq qalır. Analoji olaraq, əgər maliyyə aləti faktiki olaraq müəssisədəki səhmlərdən ibarətdirsə, onda o, müqavilədə maliyyə öhdəliyi və ya borc adlandırılsa belə, kapitalın bir hissəsini təşkil edir. Buna dair nümunələr imtiyazlı səhmlərin bəzi formaları ilə bağlı misalda artıq verilmişdir, lakin təkrar edək:     

Daha əvvəlki nümunədə eyni zamanda, hüquqi öhdəliyin necə kapital hesab oluna biləcəyi göstərilmişdir və bunu bir daha təkrar etməyə dəyər:

16-cı maddədə sadəcə olaraq deyilir ki, əgər müəssisə öhdəliyin yerinə yetirilməsi üçün pul vəsaitlərinin ödənilməsindən (və ya hər hansı digər maliyyə aktivinin verilməsindən) boyun qaçıra bilmirsə, onda öhdəlik həmişə maliyyə öhdəliyi kiimi təsnifləşdirilməlidir. Məhz bu səbəbdən aşağıdakılar həmişə maliyyə öhdəliyi olurlar: 
· kreditor öhdəlikləri 
· istiqrazlar 
· kreditlər (müəssisə tərəfindən alınmış)

· geri alınan imtiyazlı səhmlər (geri alınma tarixi satib və ya səhm sahibinin ixtiyarından asılı olaraq) 
Buna baxmayaraq, mahiyyətin forma üzərində üstünlüyü ilə bağlı əsas tələbi və buna istinad müqavilədə öz əksini tapmalıdır. Yuxarıda qeyd edilən vəziyyətlərdən hər hansı biri üzrə olan müqavilə müəssisəyə pul vəsaitinin ödənilməsindən və ya hər hansı digər maliyyə aktivinin transferindən yayınmaq imkanı verə bilər. 

17-ci maddədə bir daha vurğulanır ki, mahiyyət forma üzərində mühüm üstünlüyə malikdir və bütün vaxtlarda maliyyə alətinin öhdəlik və ya kapital olmasını təmin etmək üçün vacib meyardır və bu da müqavilədə nəyin deyilməsi deyil, müqavilənin nə demək olduğunu əks etdirir. Bu da o deməkdir ki, maliyyə aləti ilə bağlı şərtləri diqqətlə nəzərdən keçirmək lazımdır. Belə ki, şərtlərdə faktiki olaraq, geri alınma üçün pul vəsaitinin ödənilməli olması deyilməsə belə, maliyyə alətinin geri alınması üçün pul vəsaiti ödənilməli olması aydındırsa, onda alət öhdəlik olur.   

Müəssisənin öz kapital alətləri vasitəsilə hesablaşmaları (18-21-ci maddələr)

18-ci maddədə deyilir ki, müəssisənin öz səhmlərinin sabit sayının maliyyə alətinin ödənilməsi üçün verməsi ilə bağlı müqavilə öhdəliyi, maliyyə alətinin mütləq qaydada kapital aləti olmasını nəzərdə tutmur. Lakin, 19-cu maddədə deyilir ki, müəssisə tərəfindən öz sabit sayda səhmlərinin gələcəkdə hər hansı əvəzi ödəmə olmadan alınması və ya  təqdim olunması, yaxud da sabit sayda səhmlərinin sabit pul vəsaiti məbləği və ya digər maliyyə aktivi müqabilində mübadilə edilməsi ilə həyata keçirilən müqavilə kapital aləti ilə bağlıdır.       

19-cu maddədə eyni zamanda deyilir ki, sabit sayda səhmlərin sabit miqdarda pul vəsaiti ilə mübadiləsi vasitəsilə yerinə yetirilən müqavilə kapital aləti ilə bağlıdır – faktiki olaraq,  müəssisə öz səhmlərini satmış olacaqdır. Lakin, 20-ci maddədə deyilir ki, müəssisədən öz səhmlərini almasını tələb edən müqavilə maliyyə öhdəliyi yaradır. 

[image: image32]
Müəssisənin öz səhmlərini geri alması öhdəliyi kifayət qədər uzaq gələcəklə (1 ildən çox müddət) bağlıdırsa, onda maliyyə öhdəliyinin dəyəri onun cari dəyəri olmalıdır.   

21-ci maddədə də yenidən təkrar olunur ki, əgər müqavilə sabit sayda səhmlərin dəyişən məbləğdə pul vəsaitləri ilə mübadiləsini nəzərdə tutursa, onda həmin müqavilə maliyyə öhdəliyi yaradır. 
Şərti hesablaşmalar üzrə qiymətləndirilmiş öhdəliklər (22-ci maddə)

22-ci maddədə qeyd olunur ki, bəzi hallarda müəssisə onun pul vəsaiti ilə ödəniş etməsini tələb edən maliyyə aləti buraxa bilər, lakin bu yalnız o halda nəzərdə tutulur ki, emitent və ya maliyyə alətinin sahibinin nəzarətindən kənar olan, müəyyən xarici şərait dəyişir.  

Hətta pul vəsaiti şəklində ödəməli olma ehtimalı uzaq olsa da, bu ehtimal hər zaman olacaqdır. Buna görə də, 22-ci maddə üzrə tələb olunur ki, bu cür şərtlər daxilində buraxılan maliyyə alətləri maliyyə öhdəliyi kimi təsnifləşdirilsin, çünki “pul vəsaiti şəklində ödəmədən yayınmaq üzrə şərtsiz hüquq” mövcud deyildir.  
Yalnız əgər müəssisənin fəaliyyət müddəti ərzində maliyyə alətinin geri alınmalı olması üzrə real ehtimal mövcud deyildirsə, onda bu, real öhdəlik deyildir. Bu iki halda baş verə bilər:   
1. şərt (qeyri-müəyyənliyin səbəbi) həqiqi deyildirsə və ya 
2.   şərt müəssisənin fəaliyyətini dayandırmasından ibarətdirsə.

Qarışıq maliyyə alətləri (24-28-ci maddələr)
“Qarışıq maliyyə alətləri” həm maliyyə öhdəliyi, həm də kapital xüsusiyyətlərini daşıyan maliyyə alətləridir. 

24 və 25-ci maddələr üzrə müəssisədən maliyyə alətlərini buraxdığı zaman, buraxılan alətin həm öhdəlik, HƏM DƏ  kapital elementinə malik olub-olmaması barədə qərar vermək tələb olunur. Əgər bu belədirsə, onda maliyyə aləti iki elementə ayrılmalı, öhdəlik elementi maliyyə öhdəliyi kimi, kapital elementi isə kapital kimi açıqlanmalıdır. (Buna necə nail olmaq barədə nümunə 28-ci maddə ilə bağlı mülahizələrdən sonra veriləcəkdir).
27 və 28-ci maddələrdə maliyyə alətinin öhdəlik və kapital elementlərinə ayrılması prosesinin necə həyata keçirilməli olmasının izahı verilir. 
Ayırma ilk növbədə borc elementinin dəyərinin qiymətləndirilməsi ilə başlayır və daha sonra alətin ümumi dəyəri ilə borc elementinin dəyəri arasında fərq kapital elementi kimi götürülür. Borcun dəyəri, borc üzrə pul vəsaitləri axınının konvertasiya opsionu olmadan, analoji kreditlər üzrə bazar faiz dərəcəsi ilə diskontlaşdırılması vasitəsilə hesablanmalıdır. 

26-cı maddənin tələbinə əsasən, qarışıq maliyyə alətinin ilkin təsnifləşdirilməsi aparıldıqda, o, hətta alət sahibinin malik olduğu bu və ya digər seçimin daha həqiqətə uyğun olması aydın olsa belə, nəticə etibarilə sonradan dəyişdirilə bilməz. 

Geri alınmış səhmlər (Xəzinə Səhmləri) (29-30-cu maddələr)
1 və 2 №li Milli Mühasibat Uçotu Standartları artıq geri alınmış səhmlərin uçot qaydasının izahını verir və 29 və 30-cu maddələrdə tələb olunan qaydanın sadə xülasəsi verilir. Bu, aşağıdakılardan ibarətdir: 
· geri alınma zamanı, müəssisə səhmlərin əldə saxlanılması (gələcəkdə yenidən satış ehtimalını nəzərə alaraq) və ya ləğv edilməsi ilə bağlı qərar verməlidir,

· Əgər onlar ləğv edilməlidirsə, səhmlər sadəcə olaraq səhm kapitalına qarşı silinməlidir.
· Əgər onlar saxlanılmalıdırsa, ayrıca “Geri alınmış səhmlər” hesabında saxlanılmalıdır. 
· Geri alınmış səhmlərin məbləği ayrıca açıqlanmalıdır. 

· Geri alınmış səhmlərin ödənilməsi, yenidən satışı və ya ləğv edilməsi üzrə heç bir mənfəət və ya zərər "Mənfəət və zərər haqqında hesabat"da tanınmamalıdır.  

Faizlər, dividentlər, zərərlər və gəlirlər (31-37-ci bəndlər)

31-ci maddədə faizlər, dividentlər, zərərlər və gəlirlərin uçotu zamanı əməl olunmalı prinsiplər göstərilmişdir, yəni maliyyə öhdəliyinə aidiyyatı olan hər bir maddə "Mənfəət və zərər haqqında hesabat"da tanınmalıdır. Kapitalla bağlı hər hansı bölüşdürülmələr (və xərclər) Kapitalda Dəyişikliklər Haqqında Hesabatda tanınmalıdır. 

Kapital olacaq maliyyə alətlərinə maliyyə öhdəliyi kimi baxılmalı və maliyyə öhdəliyi olacaq maliyyə alətlərinə kapital kimi baxılmalı olan hallarda çətinliklər meydana çıxır. 32-сi maddədə aydın şəkildə qeyd olunmuşdur ki, aidiyyatı mənfəət, zərər, faiz və dividentlərin "Mənfəət və zərər haqqında hesabat"da və ya birbaşa Kapital vasitəsilə tanınmalı olmasını müəyyənləşdirən amil maliyyə alətinin təsnifatıdır.  
Artıq göründüyü kimi, maliyyə alətinin öhdəlik və ya kapital olmasını müəyyənləşdirən aparıcı prinsip mahiyyətin forma üzərində üstünlüyü prinsipidir. Ona görə də, müəyyən hallarda müəssisənin kapitalının maliyyə öhdəliyi kimi açıqlanmalı olması və öhdəlik  maddələrininkapital kimi təsnifləşdirilməsi  mümkündür. Bu cür hallarda, “normal” qaydalar tətbiq edilmir və faiz, divident, mənfəət və zərərin açıqlanması təsnifata uyğun aparılır. Məsələn, səhmlər maliyyə öhdəliyi kimi təsnifləşdirilməlidirsə, onda bu səhmlər üzrə dividentlər "Mənfəət və zərər haqqında hesabat"da xərc kimi tanınacaqdır (maliyyə öhdəliyi kredit olduqda tətbiq edilən yanaşma kimi). Bu məsələ 36 və 37-ci maddələrdə yenidən vurğulanır.  

Digər bir nümunə:

33-cü maddə üzrə tələb olunur ki, müəssisənin öz səhmlərini buraxması (və ya əldə etməsi) ilə əlaqədar bütün məsrəflər sonradan illik məsrəflər olmasa belə, kapitalda hərəkət kimi göstərilməlidir. Burada fərq müəssisənin ümumi kapitalının artırılması məsrəfləri ilə həmin artımın xidmət məsrəfləri arasındadır. Buna görə də, hətta kapital aləti maliyyə öhdəliyi kimi təsnifləşdirilməli olsa belə, buraxılış məsrəfləri kapitaldan çıxılmalıdır. Bu, yalnız o hala şamil edilir ki, bu məsrəflər alətin buraxılması (və ya əldə edilməsi) ilə birbaşa əlaqədar və qaçılmaz olur. Əgər bu məsrəflər qeyd olunan hadisələrlə birbaşa əlaqədar deyildirsə, onda onlar həmin müddəti üzrə xərc kimi nəzərdən keçirilir. 

34 və 35-ci maddələr qarışıq maliyyə alətləri baxımından əməliyyat məsrəfləri ilə bağlıdır. Qarışıq maliyyə aləti buraxıldığı zaman, 24-28-ci maddələr üzrə həmin alətin təsnifat məqsədilə iki tərkib hissəsinə (öhdəlik və kapital) bölünməsi tələb olunur. Qarışıq maliyyə aləti ilə bağlı hər hansı əməliyyat məsrəfləri də müvafiq olaraq iki hissəyə - öhdəlik elementinin əməliyyat məsrəflərinə və kapital elementinin əməliyyat məsrəflərinə bölünməlidir.   
Öhdəlik elementinin əməliyyat məsrəflərinə aid olması fərz edilən hissə “kredit” müddəti boyunca təxirə salınmış olmalı və "Mənfəət və zərər haqqında hesabat"a aid edilməli, kapital elementinə məxsus olması fərz edilən hissə isə Kapitalda Dəyişikliklər Haqqında Hesabatda kapitaldan çıxılma kimi uçota alınmalıdır.   
Qarışıq alətin əməliyyat məsrəfləri maliyyə öhdəliyi və kapital arasında aparılan bölgüyə uyğun nisbətdə iki komponent üzrə bölüşdürülməlidir. 

Maliyyə aktivləri və maliyyə öhdəliklərinin qarşılıqlı əvəzləşdirilməsi 
38-ci maddədə ümumi qayda verilir və bu da ondan ibarətdir ki, əgər müəssisənin digər müəssisə ilə iki müqaviləsi varsa və bu müqavilələrdən biri maliyyə aktivi, digəri isə maliyyə öhdəliyi yaradırsa, onda həm aktiv, həm də öhdəlik ayrı-ayrılıqda göstərilməlidir – xalis fərq hər iki müqavilənin ümumi dəyərinin əvəzinə göstərilə bilməz. Yəni, ümumi qaydaya əsasən,  qarşılıqlı əvəzləşdirməyə icazə verilmir.   

Bu ümumi qaydaya istisna mövcuddur, lakin qarşılıqlı əvəzləşdirməyə icazə verilməsindən əvvəl üç şərtə əməl olunmalıdır:

1. Qarşılıqlı əvəzləşdirmənin həyata keçirilməsi üçün qanuni hüquq mövcuddur.

2. iki alətin qarşılıqlı əvəzləşdirilməsi niyyəti olmalıdır və ya 
3. hər iki müqavilənin eyni zamanda reallaşdırılması niyyəti olmalıdır (bu 42-ci bənddə yenidən vurğulanmışdır).


[image: image47]
Növbəti nümunə:

Qarşılıqlı əvəzləşdirməyə yalnız həm qanuni hüququn, HƏM DƏ hesablaşmanın eyni vaxtda həyata keçirilməsi niyyətinin olduğu halda icazə verilməsi faktı 40-cı maddədə təkrarlanmışdır.  
Əgər müəssisənin  digər müəssisə ilə həm maliyyə aktivi, həm də maliyyə öhdəliyi vardırsa və qarşılıqlı əvəzləşdirmə üçün qanuni hüquq mövcuddursa, lakin, hesablaşmaların eyni vaxtda həyata keçirilməsi niyyəti yoxdursa, onda 41-ci maddəyə uyğun olaraq, bu faktlar Maliyyə Hesabatına dair Qeydlərdə açıqlanmalıdır. 

39-cu maddədə üçüncü tərəfin prosesə cəlb olunduğu nadir hallardan bəhs edilir. Məsələn:
                                                               Abad

6000 manat borcludur



        10 000 manat borcludur


 Cahan




  Badə
                                                 7000 manat borcludur
Abad şirkəti nöqteyi-nəzərindən, Abad şirkəti Badə şirkəti ilə maliyyə öhdəliyinə malikdir, lakin Cahan şirkəti ona maliyyə aktivi ödəməlidir. Cahan şirkətindəndən əldə edilməli olan maliyyə aktivinin Badə şirkətinəə olan maliyyə öhdəliyi ilə qarşılıqlı əvəzləşdirilməsinə yalnız o zaman icazə verilir ki, prosesdə iştirak edən hər üç tərəf arasında qanuni hüquq mövcuddur. 

43-ci maddədə qanuni hüququn və hesablaşmanı eyni vaxta həyata keçirmək niyyətinin olduğu təqdirdə belə, qarşılıqlı əvəzləşdirməyə icazə verilmədiyi (yəni, normal olaraq, 38-ci maddəyə uyğun qaydada qarşılıqlı əvəzləşdirməyə icazə verilməli idi) beş hal qeyd olunmuşdur. Bu beş hal aşağıdakılardan ibarətdir:
1. iki və ya daha çox maliyyə alətindən bir maliyyə alətinin xüsusiyyətlərini təkrarlamaq üçün istifadə olunduqda 

[image: image50]
2. maliyyə aktivi və maliyyə öhdəliyi eyni risklərə malik olduqda, lakin prosesə müxtəlif tərəflər cəlb olunduqda 

3. maliyyə aktivləri maliyyə öhdəliyinə qarşı təminat olaraq təklif olunduqda. 

4. maliyyə aktivləri, həmin aktivlər kreditor tərəfindən öhdəliyin yerinə yetirilməsi əvəzində qəbul olunmadıqda, öhdəlik üzrə hesablaşmaq məqsədilə saxlanıldıqda

[image: image53]
5. sığorta iddiasına aid edilə biləcək hadisədən irəli gələn maliyyə öhdəliyi 

44-cü maddədə nəzərdə tutulan hallarda, müəssisə tək əks tərəflə (digər müəssisə) ilə müxtəlif maliyyə alətlərinə malik ola bilər. Bu cür hallarda, bəzən iki tərəf arasında müqavilədə belə bir razılaşma əldə olunur ki, maliyyə alətlərinin hər hansı biri ilə bağlı baş verən mənfi hadisə avtomatik olaraq bütün maliyyə alətləri ilə netto əsasında hesablaşma ilə nəticələnə bilər. Buna görə də, qarşılıqlı əvəzləşdirmə üçün qanuni hüquq meydana çıxa bilər.  
Lakin bu bənddə aydın şəkildə deyilir ki, bu cür ümumi qanuni hüquq maliyyə hesabatlarında qarşılıqlı əvəzləşdirməyə icazə verilməsi üçün kafi deyildir. 

Məsələn,   TURAN  müəssisəsi Ləman müəssisəsində 75% adi səsvermə səhminə malikdir. 





Bir qayda olaraq, digər müəssisədə olan səhm maliyyə aktivi sayılır və beləliklə, 15 №li Milli Mühasibat Uçotu Standartının müddəları tətbiq edilir. Lakin bu 9-cu maddə ilə istisna edilir   





Məsələn, 01.11.2007-ci il tarixində TURAN müəssisəsi LƏMAN müəssisəsindəki səhmlərin 51%-ini (510 000 səhm) əldə etmişdir. LƏMAN yerli Fond Birjasında olan müəssisədir və TURAN qeyd edilən səhmləri əldə etməzdən dərhal öncə, onun səhmlərinin hər birinin qiyməti 2.55 manat idi.   





TURAN müəssisəsinin LƏMAN müəssisəsi ilə əldə etdiyi razılığa əsasən, TURAN müəssisəsi hər birinin qiyməti 2.95 manat olmaqla səhmlərin 51%-ini  alır, lakin müqavilənin şərtlərində deyilir ki, TURAN müəssisəsi səhmləri aldıqdan sonra növbəti 6 ay ərzində LƏMAN müəssisəsindəki qalan səhmlərin hər birinin bazar qiyməti 3.75 manata qalxırsa, onda TURAN aldığı hər bir səhm üzrə əlavə 0.50 manat ödəməlidir. 





Müqavilədəki bu əlavə şərt, həmin müqavilənin fəaliyyətlərin birləşməsində şərti ödəmələr üzrə müqaviləyə çevrilməsinə səbəb olur (ödəmə” ödənilməli olan məbləğdir, “şərti” isə, bunun LƏMAN müəssisəsindəki hər bir səhmin qiymətinin 3.75 manata çatıb-çatmamasından asılı olması deməkdir). 





Məsələn, Turan müəssisəsi Ləman müəssisəsi ilə Turan müəssisəsinin istehsal prosesində hər ay istifadə etdiyi hər bir komponent üzrə 5000 hissəni təchiz etmək barədə müqavilə bağlamışdır. Turan müəssisəsi Ləman müəssisəsinə hər ay ərzində həyata keçirilən bütün daşımalar üçün növbəti ayın 15-ə qədər pul vəsaiti şəklində ödəniş edəcəkdir. 





Məsələn, Turan müəssisəsi Xatirə müəssisəsindən 01.01.2007-ci ildə 100 000 manat borc alır və bu borc 31.12.2008-ci il tarixində ödənilməlidir. 





Turan müəssisəsi baxımından bu maliyyə alətidir, çünki, Turan müəssisəsi üçün maliyyə öhdəliyi yaradır (müəssisə borcu bağlamaq üçün pul vəsaiti ödəməlidir və bu Xatirə müəssisəsi üçün maliyyə aktivi yaradır, çünki o, gələcəkdə pul vəsaiti alacaqdır).  





Aşağıdakı hal ziddiyyət təşkil edə bilər:





Turan müəssisəsi Xatirə müəssisəsindən 100 000 manat borc almış və bu borcu Xatirə müəssisəsinin istehsal prosesində istifadə edəcəyi xammal materiallarını təchiz etməklə ödəmək öhdəliyi götürmüşdür. Bu cür müqavilə maliyyə aləti olmadığı üçün, bu Standartın tətbiqi dairəsinə aid edilmir. Turan müəssisəsi müəssisəsinin 100 000 manat borclu olması və Xatirə  müəssisəsinin həmin məbləği almalı olmasına baxmayaraq, müqavilədə nəzərdə tutulur ki, Xatirə müəssisəsi qeyri-maliyyə aktivi ilə ödəniş edəcəkdir. Bu da müqavilənin maliyyə alətindən fərqli bir vasitə olmasına səbəb olur və buna görə də 15 №li Milli Mühasibat Uçotu Standartının müddəaları bu müqaviləyə aid edilmir.        





Məsələn, Turan müəssisəsi Ləman müəssisəsində 1000 adi səhmə malikdir və bu səhmləri uzunmüddətli investisiya kimi saxlayır. 1000 səhm Turan müəssisəsinin Ləman müəssisəsinin idarəedilməsində hər hansı təsir dairəsinə malik olması üçün kifayət etmir və buna görə də Ləman ABC müəssisəsinin asılı müəssisəsi deyil. 





Turan müəssisəsinin malik olduğu səhmlər maliyyə aktividir.





Məsələn, Turan müəssisəsi ümidsiz borclar və şübhəli borclar üzrə 2%-i çıxmaqla, 100 000 manat xalis debitor borcuna malikdir. Bir qayda olaraq, Turan müəssisəsinin debitor borclarının ödənilməsi orta hesabla 60 gün çəkir. 





Turan müəssisəsi gəlir əldə edən müəssisə olmasına baxmayaraq, təcili olaraq pul vəsaitinə ehtiyacı vardır və onun bankı ona kredit verməkdən və ya overdraftdan (kreditə əlavədən) imtina etmişdir. Lakin, bir müəssisə (Ləman müəssisəsi) Turan müəssisəsinə aid olan bütün debitor borclarını aşağıdakı şərtlərlə almağı təklif etmişdir:  





Ləman müəssisəsi Turan müəssisəsinə aid olan xalis debitor borcları üçün 85 000 manat ödəyəcəkdir


Ləman müəssisəsi bu debitor borclarının toplanılmasına məsul olan yeganə müəssisə olacaq və toplanılan bütün pul vəsaitləri Ləman müəssisəsinin mülkiyyətinə keçəcəkdir (Ləman müəssisəsinin hesablamalarına görə, toplanılma məsrəfləri 5000 manat olacaqdır)


Ləman müəssisəsi bərpa edilməyən, istənilən borc məsrəflərini (100 000 manata daxil olan) ödəyəcəkdir.





Bu razılaşma üzrə müqavilə hazırlanıbsa, həmin müqavilə aşağıdakı qeyd olunanlar səbəbiylə Ləman müəssisəsinin maliyyə aktividir:





maliyyə aktivlərinin mübadiləsi (debitor borclar üçün pul vəsaiti)


Bu, Ləman müəssisəsi üçün əlverişli ola bilər. Əgər ümidsiz borclar yoxdursa, Ləman müəssisəsi əlavə olaraq müqavilədən 10 000 manat qazanacaqdır (100 000 manat 90 000 manata əldə edilmişdir, belə ki, 85 000 manat ümumi məbləğin “alış qiyməti” və 5000 manat toplanılma məsrəfidir) 





Məsələn, Turan müəssisəsinin Ləman müəssisəsi ilə müqaviləsinə əsasən,  Turan müəssisəsi Ləman müəssisəsini istehsal prosesində istifadə etdiyi, 5000 manat dəyərində olan xammala təchiz etməlidir.  





Ləman müəssisəsinin Turan müəssisəsində 10 000 səhmi vardır və müqavilədə deyilir ki, xammal materialı üzrə ödəniş Ləman müəssisəsinin öz səhmlərinin bir hissəsinin Turan müəssisəsinə köçürülməsi formasında həyata keçiriləcəkdir. Köçürüləcək səhmin dəyəri, ödənişin həyata keçirilməli olduğu tarixdə həmin səhmlərin bazar qiymətinə uyğun qaydada, 5000 manata bərabər olmalıdır.  





Bu müqavilə maliyyə aktividir, çünki:





Bu, Ləman müəssisəsinin öz səhmləri vasitəsilə hesablaşmasını tələb edir 


Səhmlərin sayı dəyişəndir (real rəqəm hesablaşma günündə, bazar dəyərinin bəlli olduğu zaman məlum olacaqdır).  





Məsələn, Turan müəssisəsi növbəti altı ay müddətində istənilən vaxt Xatirə müəssisəsində 30 000 manata 10 000 səhm almaq opsionuna malikdir.  





Turan müəssisəsi bu opsionu (alınacaq səhmləri deyil) Ləman müəssisəsinə satır. Ləman müəssisəsi bu opsion müqabilində öz 1000 səhmini Turan müəssisəsinə köçürməlidir.  





Bu müqavilə maliyyə aktividir, çünki:





Bu, müəssisənin öz səhmi hesabına hesablaşmasını tələb edir 


Müqavilə törəmədir (opsionun dəyəri Xatirə müəssisəsinin malik olduğu səhmlərin real bazar qiymətindən törəyir – əgər 10 000 səhmin bazar qiyməti 30 000 manatdan artıq olsa, onda həmin səhmləri almaq opsionun (hüququnun) dəyəri də artacaqdır).  


Müqavilə Ləman müəssisəsi öz səhmlərinin sabit sayı üzrə hesablaşmasını nəzərdə tutur.  





Məsələn, yuxarıdakı 4-cü bənddə qeyd olunmuşdur ki, müqavilə Ləman müəssisəsi baxımından maliyyə aktividir, çünki müqavilədə müəssisənin perspektivi baxımından potensial mənfəət var idi. 





Turan müəssisəsi baxımından isə, müqavilə maliyyə öhdəliyi idi, çünki o, həmin müəssisə üçün əlverişli deyildi (aydındır ki, 100 000 manat dəyərində olan maliyyə aktivini 85 000 manata dəyişmək Turan müəssisəsi üçün əlverişsizdir).





Məsələn, Turan müəssisəsinin Ləman müəssisəsi ilə müqaviləsinə əsasən,  Turan müəssisəsi Ləman müəssisəsini istehsal prosesində istifadə etdiyi, 5000 manat dəyərində olan xammal ilə təchiz etməlidir.  





Müqavilədə deyilir ki, xammal materialı üzrə ödəniş Ləman müəssisəsinin öz səhmlərinin bir hissəsinin Turan müəssisəsinə köçürülməsi formasında həyata keçiriləcəkdir. Köçürüləcək səhmin dəyəri, ödənişin həyata keçirilməli olduğu tarixdə həmin səhmlərin bazar qiymətinə uyğun qaydada, 5000 manata bərabər olmalıdır.  





Ləman müəssisəsi baxımından bu müqavilə maliyyə öhdəliyidir, çünki:





Bu, öz səhmləri vasitəsilə hesablaşmasını tələb edir 


Səhmlərin sayı dəyişəndir (real rəqəm hesablaşma günündə, bazar dəyərinin bəlli olduğu zaman məlum olacaqdır).  








Məsələn, Turan müəssisəsi növbəti altı ay müddətində istənilən vaxt Xatirə müəssisəsində 30 000 manata 10 000 səhm almaq opsionuna malikdir.  





Turan müəssisəsi bu opsionu (alqı obyekti ola biləcək baza səhmlərini deyil) Ləman müəssisəsinə satır. Ləman müəssisəsi bu opsion müqabilində öz 1000 səhmini Turan müəssisəsinə köçürməlidir.  





Bu müqavilə Ləman müəssisəsinin maliyyə aktividir, çünki:





Bu, müəssisənin öz səhmi hesabına hesablaşmasını tələb edir 


Müqavilə törəmədir (opsionun dəyəri Xatirə müəssisəsinin malik olduğu səhmlərin real bazar qiymətindən törəyir – əgər 10 000 səhmin bazar qiyməti 30 000 manatdan artıq olsa, onda həmin səhmləri almaq opsionun (hüququnun) dəyəri də artacaqdır).  


Müqavilə Ləman müəssisəsinin öz səhmlərinin sabit sayı üzrə hesablaşmasını nəzərdə tutur.  





Məsələn, Azad müəssisəsinin Badə müəssisəsi ilə bağladığı müqaviləyə əsasən, Badə müəssisəsi Xatirə müəssisəsində olan hər bir 2 manat dəyərində olan 1000 səhmini Azad müəssisəsinə növbəti 6 ay ərzində istənilən vaxtda satmalıdır. Müqavilənin bağlanıldığı tarixdə, Xatirə müəssisəsində səhmin bazar qiyməti 1.65 manatdır. 





Bu müqavilə törəmədir və o, xüsusilə Azad müəssisəsi bu hüququ (opsionu) hər hansı digər bir müəssisəyə satsaydı, dəyərə malik olardı. 





Aydındır ki, qiyməti 2 manat olan səhmi almaq hüququnu heç kim əldə etmək istəməzdi. Lakin, əgər kimsə səhmin qiymətinin qalxmasını, məsələn 2.50 manat olmasını ehtimal edirsə, onda həmin şəxsin bu opsionu alması onun üçün məqsədəuyğun olardı. Məsələn, əgər kimsə, opsionu Azad müəssisəsindən alırsa və 250 manat ödəyirsə və səhmin qiyməti 2.50 manata qalxırsa, onda 1000 səhmi almaq üçün həmin şəxs ödəməlidir:   








	Opsionun alınması 			      		250  manat


	Hər biri 2 manat olmaqla 1000 səhmin alınması    	2000


Manat








Beləliklə, şəxs 2500 manat dəyərində olan səhmi 2250 manata əldə etmiş olacaqdır. 





Eyni zamanda, səhmin ehtimal olunan qiyməti nə qədər yüksək olarsa, həmin səhmi 2 manata almaq opsionu da daha dəyərli olacaqdır. 





Əgər hər hansı şəxs səhmin qiymətinin 3.75 manata qalxmasını ehtimal edirsə, onda həmin şəxs səhmi 2 manata almaq hüququnu əldə etmək üçün 1500 manat ödəyə bilər, çünki əgər səhmin qiyməti 3.75 manata qalxırsa, onda





	Opsionun alınması 			    		1500 manat


	Hər biri 2 manat olmaqla 1000 səhmin alınması     	2000


						    		3500 manat





Beləliklə, şəxs 3750 manat dəyərində olan səhmi 3500 manata əldə etmiş olacaqdır. 





Əlbəttə, opsion tarixində heç kəs gələcək qiymətin necə olacağını bilmir, lakin əgər gələcək qiymətin yüksək olacağı ehtimal edilirsə, opsionun dəyəri mövcud olacaqdır və opsionun dəyəri demək olar ki, gələcəkdə gözlənilən qiymətlə münasibətdə fərqlənəcəkdir. 














 





Məsələn, Turan müəssisəsi bu yaxınlarda Xatirə müəssisəsində (1 000 000 buraxılmış səhmi olan) 1000 səhm almışdır. İnvestisiya biznesi ilə məşğul olmasa da, Turan müəssisəsi kiçik bir investisiya portfelinə malikdir və müəssisə daxilində kifayət qədər ehtiyat vəsaitlər olduğu halda, onu da əlavə edir. Bu  portfelin məqsədi ondan ibarətdir ki, Turan müəssisəsi “təcili” hallarda pul vəsaiti mənbəsinə malik olmağa əmin olur. Müvafiq olaraq da, portfel aktiv şəkildə idarə olunur. Turan müəssisəsinin malik olduğu investisiyaların səhm qiyməti onların alış qiymətindən 10% çox olursa, onda həmin səhmlər dərhal satılaraq, əldə edilən mənfəət digər şirkətlərin səhmlərinə təkrar investisiya edilir. Səhmlərin qiymətində ümumi, sürətli artım zamanı, bu cür mənfəət əldə etmə tez-tez baş verə bilər.  





Bu cür investisiya təbii ki, maliyyə aktividir (digər müəssisədə saxlanılan kapital) və “mənfəət və ya zərər üzrə hesabatda əks etdirilərək ədalətli dəyərlə müəyyənləşdirilir”. 








Məsələn, Turan müəssisəsinin uçot siyasəti bütün uzunmüddətli aktivlərin yenidən qiymətləndirilməsini (Torpaq, Tikili və Avadanlıqla bağlı halda) və ya ədalətli dəyərini (bütün digər aktivlərlə bağlı halda) tələb edir.  





Əgər maliyyə alətləri də ədalətli dəyər üzrə göstərilməsəydi, onda aktivlər ilə bağlı məlumatların necə açıqlanması ilə bağlı uyğunsuzluq olardı. Bu cür hallarda, maliyyə alətlərinin də ədalətli dəyər üzrə açıqlanması daha müvafiq olardı (bu da nəticə etibarilə, hər hansı mənfəət və ya zərərin açıqlanmasında özünü buruzə verərdi). 





Məsələn, Turan müəssisəsi idarə olunan investisiya portfelinə malikdir və portfelin idarəolunması kiçik bir qrupdan ibarət investisiya analitikləri tərəfindən həyata keçirilir. Qrup rəsmi strategiyaya uyğun fəaliyyət göstərir və strategiyada ümumi olaraq deyilir ki, investisiyalar onların ədalətli dəyəri alış qiymətinin 10%-dən aşağı düşdüyü halda və ədalətli dəyər alış qiymətindən 15% çox olduqda satılmalıdır. İnvestisiya qrupu bu iki məqam arasında seçim sərbəstliyinə malikdir. Portfelin idarə olunması ilə bağlı Baş İcraçı Direktora ünvanlanan hesabatlar investisiyaların ilkin dəyəri ilə cari ədalətli dəyəri arasında müqayisə formasındadır.   





Portfelə daxil olan bütün maliyyə aktivləri mənfəət və ya zərər üzrə hesabatda əks etdirilərək, ədalətli dəyər üzrə göstərilə bilər, çünki, idarəetmə planı bütün zəruri meyarlara uyğundur.  





Məsələn, Turan müəssisəsi Xatirə müəssisəsi tərəfindən buraxılan 1000 istiqraza (borc öhdəliyinə) malikdir. Bu istiqrazlar 2004-cü ildə açıq bazarda alınmışdır və illik faiz dərəcəsi 9%-dir (ödəniş illik olaraq iki hissədə - 30 iyun və 31 dekabrda ödənilir). İstiqrazlar Xatirə müəssisəsi tərəfindən 31 dekabr 2011-ci ildə ödəniləcəkdir. 2004-cü ildə istiqrazlar Turan müəssisəsinə 71 500 manata başa gəlmişdir və 100 000 manat həcmində nominal dəyərlə geri alınacaqdır. Turan müəssisəsi gəlir əldə edən müəssisədir, dövriyyədə olan kapital üzrə 7.5% əldə edir və geniş pul vəsaiti ehtiyatına malikdir. Turan müəssisəsi 2006-cı il üzrə maliyyə hesabatında bəyan etmişdir ki, o, bu istiqrazları ödəniş müddətinə qədər saxlamaq niyyətindədir.         





İstiqrazlar bütün beş tələbə uyğundur:





onlar qeyri-törəmə maliyyə aktivləridir 


faiz dərəcəsi istər məbləğ, istərsə də əldə etmək vaxtı baxımından sabitdir 


onların ödəniş müddəti çox spesifik bir tarix üzrədir (31.12.2011)


Turan müəssisəsi istiqrazları ödəniş müddətinə qədər saxlamaq niyyətini bəyan etmişdir və bu ehtimal çox böyükdür. Ödəniş müddətindən sonra, Turan müəssisəsi 28 500 manat (100 000 – 71 500) məbləğində kapital mənfəəti əldə edəcəkdir. Bu, təxminən 8 il ərzində 40%-ə və ya il ərzində 5%-ə bərabərdir. Əgər 9% dərəcəsi də əlavə edilsə (14%), bu hazırki anda dövriyyədə olan kapital üzrə əldə edilən məbləğdən (7.5%) çox yüksəkdir. 


Turan müəssisəsi həm gəlir əldə edən, həm də geniş pul vəsaitlərinə malik müəssisə olduğu üçün istiqrazları ödəniş müddətinə qədər saxlamaq iqtidarındadır.





Məsələn, 01.01.2007- ci ildə Turan müəssisəsinin Xatirə müəssisəsində aldığı 10 000 manat istiqraz 31.07.2007-ci il tarixində geri alınmalıdır. İstiqrazlar 01.01.2002-ci tarixində 6500 manata alınmışdır. Elə həmin tarixdə də Turan müəssisəsi bankdan 10 000 manat borc götürmüşdür və bu məbləğ də tam şəkildə 31.07.2007-ci il tarixində qaytarılmalıdır. Turan müəssisəsinin istiqrazları almasının yeganə məqsədi istiqrazların geri alınacağı tarixin bank kreditinin qaytarılmalı olduğu tarixlə eyni olması idi. İstiqrazların geri alınmasından əldə edilən daxilolmalar kreditin ödənilməsinə sərf ediləcəkdi. İstiqrazlar da müvafiq olaraq “ödəniş müddətinə qədər saxlanılan” maliyyə alətləri kimi təsnifləşdirilir.     





01.01.2005-ci tarixində Turan müəssisəsi Ləman müəssisəsində 15 000 istiqraz almışdır. İstiqrazlar 2010-cu ildə geri alınmalıdır. Onlar  investisiya kimi alınmışdır və geri alınma müddətinə qədər saxlanılması planlaşdırılır və müvafiq olaraq, “ödəniş müddətinə qədər saxlanılan” kimi təsnifləşdirilir.  





28.02.2007-ci il tarixində Turan müəssisəsi Həmid müəssəsində 20 000 istiqraz almışdır və bu, 2012-ci ildə ödənilməlidir. 2007-ci ilin sonunda Turan müəssisəsi bu maliyyə alətlərini “ödəniş müddətinə qədər saxlanılan” kimi təsnifləşdirmək istəyir.  





Çox təəssüf ki, 01.07.2007-ci il tarixdə, Xatirə müəssisəsi (Turan müəssisəsinin 10 000 manat istiqraza malik olduğu müəssisə) müflis olduğunu bəyan etdi. Bu o demək idi ki, istiqrazlar artıq dəyərsiz idi. Eyni zamanda, Turan müəssisəsinin əməliyyat dövriyyəsi müəssisənin 31.07.2007-ci il tarixdə ödəməli olduğu bank kreditini qaytarmaq üçün birbaşa pul vəsaitlərinin olmamasını göstərirdi. Turan müəssisəsinin direktorları, könülsüz də olsa, Ləman müəssisəsində olan istiqrazları satmaq qərarına gəldirlər.  





İstiqrazlar ödəniş müddətinə qədər saxlanılan kimi təsnifləşdirilmişdilər və 2007-ci ilin iyul ayında onların satışı, ümumilikdə ödəniş müddətinə qədər saxlanılan aktivlərin 43%-ini təşkil edirdi və bu rəqəm heç də az DEYİLDİ. Buna görə də, “ödəniş müddətinə qədər saxlanılan” anlayışı baxımından, hər hansı digər maliyyə alətləri “ödəniş müddətinə qədər saxlanılan” kimi təsnifləşdirilə bilməz (Həmid müəssisəsində olan 20 000 manat dəyərində istiqraz).  





Lakin, Turan müəssisəsi uğurlu bir şəkildə aşağıdakı arqumentlərə əsaslandı:





bu, təsadüfü hadisədir 


satışı labüd edən hallar (Xatirə müəssisəsinin müflis olması və müəssisənin normal əməliyyat dövriyyəsi) müəssisənin nəzarətində deyildi 


bu təkrar olunan deyildir, və


gözlənilə bilməyəndir. 





Bütün bu amillər səbəbi ilə, Turan müəssisəsi Həmid müəssisəsində malik olduğu istiqrazları “ödəniş müddətinə qədər saxlanılan” kimi təsnifləşdirə bilər.





Məsələn, Turan müəssisəsi  Xatirə müəssisəsində 10 000 manat, Ləman müəssisəsində isə 10 000 manat istiqraza malikdir.   





 Xatirə müəssisəsi yerli Fond Birjasında iştirak edir və onun buraxdığı bütün maliyyə alətləri sərbəst şəkildə bazara çıxarılır.  





Ləman müəssisəsi kiçik müəssisədir və hər hansı Fond Birjasinda iştirak etmir.  





Xatirə müəssisəsində olan istiqrazlar “kredit” kimi təsnifləşdirilə bilməz, çünki istiqrazlar fəal bazardadır. 





Ləman müəssisəsində olan istiqrazlar “kredit” kimi təsnifləşdirilməlidir, çünki bu istiqrazlar fəal bazarda DEYİLDİRLƏR. 





Məsələn, 01.01.2005-ci ildə Turan müəssisəsi Ləman müəssisəsində istiqraz əldə etmişdir. İstiqrazın qiyməti 750 manat təşkil etmiş, 31.12.2009-cu il tarixində qaytarılmalıdır və 1000 manat olan geri alınma dəyəri üzrə 2% ödənilir.  





Əgər uçotun əsasını pul vəsaiti təşkil edirsə, onda 2005-2008-ci illərin hər biri üzrə Balansa 750 manatlıq (maya dəyəri) aktiv daxil ediləcək və "Mənfəət və zərər haqqında hesabat"nda 20 manat maliyyə gəliri (1000 manatın 2%-i) göstəriləcəkdir. 2009-cu il üzrə Maliyyə Hesabatında gəlir 270 manat (ödəniş müddəti üzrə qazanc, üstəgəl həmin ilin faiz dərəcəsi) göstəriləcəkdir.   





Bu cür hal pul vəsaitlərinin vəziyyətini əks etdirə bilər, lakin mahiyyətin forma üzərində üstünlüyü prinsipinə ziddir və uçotun əsasını təşkil etməməlidir. 








Məsələn, Turan müəssisəsi 01.01.2007-ci ildə Ləman müəssisəsinin 16 967 manat dəyərində istiqrazını almışdır. İstiqrazın ödəniş müddəti 31.12.2011-ci ildir. Bu tarixdə həmin istiqrazın nominal dəyəri olan 20 000 manat LMN Co tərəfindən ödənilməlidir. İstiqraz üzrə, onun ödəmə müddəti dəyərinə əsasən, illik olaraq 6% ödənilməlidir. 





Bu investisiyadan əldə olun pul vəsaitləri aşağıdakı kimi olacaqdır: 





2007-ci il			  1 200 manat (20 000 manat üzrə 6%)


2008-ci il        		  	  1 200


2009-cu il  			  1 200


2010-cu il			  1 200


2011-ci il 			  21 200 





“effektiv faiz dərəcəsi” o dərəcədir ki, diskontlaşdırma əmsalı kimi istifadə olunduqda, pul vəsaiti axınlarını ilkin ədalətli dəyər xərcinə endirir. Bu isə 10%- ola bilər.





  İl           Pul vəsaiti axını  diskontlaşdırma əmsalı @10%   cari dəyər    


 2007		1200		      0.9091			1090.9


 2008		1200		      0.8264			  991.7


 2009		1200		      0.7513			  901.7


 2010		1200		      0.683			  819.7


 2011	          21200		      0.6209		         13163.0


							         16967.0 





Effektiv faiz dərəcəsi 10% olduğundan, Gəlir Hesabatında sadəcə olaraq pul vəsaiti şəklində əldə edilmiş 1200 manat deyil, 1-5-ci illər üçün qeyd edilən faiz dərəcəsi göstərilməlidir.  





Aktivin amortizasiya dəyəri (və ya balans dəyəri) aşağıdakı cədvəldə göstərilmiş qaydada hesablanıla bilər:





İl     	 İlin əvvəlində                faiz          əldə olunan        İlin sonunda


           amortizasiya dəyəri      @ 10%      pul vəsaiti     amortizasiya dəyəri 





2007       16967                	1697              	1200             	17464


2008       17464                	1747              	1200             	18011


2009       18011                	1801              	1200             	18612


2010       18612                	1861              	1200             	19273


2011       19273                	1927            	21200                      0





Beləliklə, məsələn, 2009-cu il üzrə Maliyyə Hesabatında 1801 manat maliyyə gəliri və balansda 18 612 manat dəyərində aktiv üçün balans dəyəri göstəriləcəkdir.





2007-ci il üçün uçot qeydiyyatı aşağıdakı kimi olacaqdır: (HP – hesablar planı)





Dr Ödəniş müddətinə qədər saxlanılan investisiya (HP)          16967


        Kr Bank						      		             16967


        (əldə etmə zamanı ilkin tanınma)





2.    Dr Bank (CoA				      			1200


       Ödəniş müddətinə qədər saxlanılan investisiya (HP)	        	  497


       Kr Faiz gəliri (CoA 	                                           		            1697 


      (2007-ci il üzrə faizin tanınması)                     





Məsələn, Turan müəssisəsi 01.01.2007-ci il tarixində Ləman müəssisəsində 10 000 manat dəyərində istiqraz almışdır və bu istiqrazları onların ödəniş müddətinə qədər, yəni 2011-ci ilə qədər saxlamaq niyyətindədir. İstiqrazlar açıq bazarda alınmışdır.





Buraxılış (emissiya) üzrə müqavilə Ləman müəsisəsi üçün maliyyə öhdəliyi, istiqrazlara malik olan tərəf üçün isə maliyyə aktivi yaratmışdır. Ona görə də, istiqraz maliyyə alətidir. 





Turan müəssisəsi istiqrazı əldə etməklə, Ləman müəssisəsindən pul vəsaiti almaq hüququna malikdir (geri alınma  zamanı) və buna görə də istiqraz Turan müəssisəsi üçün maliyyə aktividir. 





Turan müəssisəsi istiqrazları ödəniş müddətinə qədər saxlamağı qət etmişdir və beləliklə (Turan müəssisəsi müəssisəsinin onları saxlaya bilmək iqtidarında olmasını hesab edərək), bu istiqrazlar “ödəniş müddətinə qədər saxlanılan” investisiya kimi təsnifləşdirilir. 





Məsələn, Turan müəssisəsi 01.01.2007-ci il tarixində Ləman müəssisəsində 10 000 manat dəyərində istiqraz almışdır və bu istiqrazları onların ödəniş müddətinə qədər, yəni 2011-ci ilə qədər saxlamaq niyyətindədir. İstiqrazlar açıq bazarda alınmışdır. Turan müəssisəsi öz investisiya portfelinə malikdir, istiqrazlar buraya əlavə olunacaqdır və bu, “ödəniş müddətinə qədər saxlanılan” kimi təsnifləşdirilmişdir. 





2006-cı ilin əvvəlində, həmin investisiyalardan birinin (Polad müəssisəsində 20 000 geri alınan imtiyazlı səhm) bazar dəyəri 30 000 manat idi, lakin 31.07.2006-cı il tarixində bu bazar dəyəri kəskin artaraq 95 000 manat oldu. Turan müəssisəsi 65 000 manat həcmində olan gəliri əldən verməmək üçün 31.07.2007-ci ildə həmin səhmləri satdı. 





Turan müəssisəsi istiqrazları əldə etməklə, Ləman müəssisəsindən pul vəsaiti almaq hüququna malikdir (geri alınma ) və buna görə də istiqraz Turan müəssisəsi üçün maliyyə aktividir. 





Turan müəssisəsi istiqrazları ödəniş müddətinə qədər saxlamağı qət etmişdir və beləliklə (Turan müəssisəsi müəssisəsinin onları saxlaya bilmək iqtidarında olmasını hesab edərək), bu istiqrazlar normal olaraq, “ödəniş müddətinə qədər saxlanılan” investisiya kimi təsnifləşdirilir. 





Lakin, Turan müəssisəsi ötən il ödəniş müddətinə qədər saxlanılan kimi təsnifləşdirilən investisiyaları sadəcə gəlir əldə etmək məqsədilə satdığından, bu il yeni əlavələri həmin kateqoriya üzrə təsnifləşdirə bilməz. 





İstiqrazlar “kredit və ya debitor borcları” deyildirlər, çünki onlar açıq bazarda alınmayiblar. Onlar “mənfəət və ya zərər hesabatında əks etdirilərək ədalətli dəyər” ilə də müəyyənləşdirilmirlər, çünki satış üçün saxlanılmırlar (niyyət onları ödəniş müddətinə qədər saxlamaqdan ibarətdir). Yeganə müvafiq variant, onların “satıla bilən maliyyə aktivləri” kimi təsnifləşdirilməli olmasıdır. 

















Məsələn, 01.01.2007-ci il tarixində Turan müəssisəsi aşağıdakı nominal dəyərlər üzrə 3 növ səhm buraxmışdır:


Hər birinin nominal dəyəri 1 manat olan 100 000 adi səhm 


Nominal dəyəri 2 manat olan, 50 000 5%-lik kumulyativ imtiyazlı  səhmlər, səhmləri buraxan müəssisənin ixtiyarından asılı olaraq geri alınmalı səhmlər


Nominal dəyəri 4 manat olan, Turan müəssisəsinin ixtiyarından asılı olaraq geri alınmalı 60 000 8%-lik yığılmış imtiyazlı səhmlər.  





(Qeyd: “yığılmış” o deməkdir ki, əgər divident hər hansı bir ildə ödənilməzsə, öhdəlik kimi növbəti illərə keçirilir və həmin illərdə ödənilməlidir. “Geri alınmalı” isə o deməkdir ki, gələcəkdə hər hansı bir zamanda müəssisə səhmləri onların sahiblərindən geri alacaqdır).   





Adi səhmlər öz sahibinə divident əldə etmək hüququ vermir (divident almaq “hüququ” yalnız o müəssisənin divident ödəyəcəyini bəyan etdiyi zaman yaranır. Əgər gəlir yoxdursa, divident ödəmə ehtimalı da yoxdur). Sahiblərin eyni zamanda, öz investisiyalarından əldə olunan gəlirə hüquqları yoxdur və ümumi kapital riskinə malikdirlər (onların öz investisiyalarından əldə edilən sabit gəlirə hüquqları çatmır, yalnız müəssisə bağlandığı zaman, bütün aktivlər satıldıqdan və bütün öhdəliklər ödənildikdən sonra, son qalıq dəyərində paya malikdirlər). Bunların kapital olması aydındır və uçot aşağıdakı kimi olacaqdır: 





	    Dr Bank   (HP)                                                100 000


                Kr Kapital (Adi səhmlər) (HP)		                      100 000





Kumulyativ, geri alınan (sahibin ixtiyarında olan) səhmlər müqaviləyə əsasən, müəssisədən illik divident ödəməyi (pul vəsaiti şəklində) tələb edir və sahib tələb etdiyi anda müəssisə səhmlərini geri almalıdır. Beləliklə, səhmlərin sahibinə pul vəsaitinin verilməli olması barədə müqavilə öhdəliyi mövcud olur və bu halda, həmin səhmlər kapital DEYİLDİR və maliyyə öhdəliyi kimi təsnifləşdirilməlidir. Bu zaman uçot qeydiyyatı aşağıdakı kimi olacaqdır:   





	   Dr Bank (CoA					100 000


	   Kr İmtiyazlı Səhm Öhdəliyi (CoA			 100 000





Kumulyativ, geri alınan (müəssisənin ixtiyarında olan) səhmlər müqaviləyə əsasən, müəssisədən illik divident ödəməyi (pul vəsaiti şəklində) tələb edir, lakin səhmlərin geri alınması ilə bağlı heç bir müqavilə öhdəliyi mövcud olmur (müəssisə onları HEÇ VAXT geri almamaq barədə qərar qəbul edə bilər və səhm sahibləri bu baxımdan heç nə edə bilməzlər). Ancaq MÜƏYYƏN pul vəsaiti (divident) ödəmək barədə müqavilə öhdəliyi vardır, lakin səhm sahibləri böyük kapital riski ilə üzləşirlər (onlar yalnız müəssisə bağlandıqdan və bütün “əsl” öhdəliklər ödənildikdən sonra öz investisiyalarını geri ala bilərlər). Lakin, Standartda “kapital”ın tərifi aşağıdakı kimi verilmişdir:    





      “...bütün öhdəliklər çıxıldıqdan sonra, müəssisənin aktivlərində qalıq payını təsdiq edən hər hansı müqavilədir”





Bu səhmlər kapital anlayışına müvafiqdirlər və bu, müəyyən pul vəsaiti almaqla bağlı müqavilə öhdəliyi üzərində üstünlük təşkil etməlidir. Beləliklə, bu səhmlər kapitaldırlar və uçot qeydiyyatı aşağıdakı kimi olmalıdır:





	    Dr Bank (HP)					240 000


	    Kr İmtiyazlı səhmlər (kapital) (HP) 		              240 000





Məsələn, Turan müəssisəsi öz direktorlarından birindən 10 000 manat kredit götürmüşdür. Kredit şərtləri Turan müəssisəsidən nə bu kredit üzrə faiz ödənişini (ödənilə bilər, lakin bu yalnız müəssisənin öz ixtiyarındadır), nə də kapitalın qaytarılmasını (müəssisənin bağlanılması halı istisna olmaqla, çünki bu halda kredit adi səhmlərlə eyni səviyyədə olacaqdır və ya digər istisna kimi 10 illik müddətdə direktor müəssisədə 5000 səhm əldə edəcəkdir) tələb etmir. 





Bu, öhdəlik DEYİLDİR, çünki Kapital üzrə bütün tələblərə uyğundur. 





Lakin, əgər kreditin şərtləri yuxarıda qeyd edilən kimi eynidirsə və istisna olaraq, əgər kredit 5 il ərzində ödənilmirsə, onda beşinci ilin sonunda, Turan müəssisəsi bu  qeyri-müəyyən krediti müəssisənin formal istiqrazına çevirəcəkdir.  





Bu kapital DEYİLDİR, öhdəlikdir, çünki ya pul vəsaiti ödəniləcək (5 il ərzində ödənilərsə), yaxud da kredit 5 il ərzində ödənilməzsə, Turan müəssisəsi maliyyə alətini (istiqrazı) verməli olacaqdır.  





Məsələn, TURAN müəssisəsi LƏMAN müəssisəsindən 01.01.2007-ci ildə 75 000 manat borc almışdır. LƏMAN müəssisəsi TURAN müəssisəsinin əsas müştərilərindən biri olaraq, onun məhsullarını böyük miqdarda kredit şərtləri ilə alan müəssisədir. Müqavilədə deyilir ki, borc 31.12.2008-ci il tarixində, LƏMAN müəssisəsi tərəfindən TURAN müəssisəsinə həmin tarixə qədər, maksimum 100 000 manat məbləğində ödəməli olduğu istənilən kreditor borcu balansının bağlanılması ilə əvəzləşdiriləcəkdir. Müqavilədə eyni zamanda deyilir ki, kredit mövcud olduğu müddət boyu, 75 000 manatla bağlı divident və kapital faizi baxımından tətbiq edilən yanaşma, sanki TURAN müəssisəsində 75 000 adi səhm varmış kimi olmalıdır.     





31.12.2008-ci ildə maliyyə alətləri əvəzləşdiriləcəkdir – kredit məbləği kreditor borcu ilə əvəzləşdiriləcəkdir. Bu dəyişiklik TURAN müəssisəsi üçün potensial olaraq əlverişsizdir, çünki kredit 75 000 manat üzrədir, silinən kreditor öhdəlikləri balansı isə potensial olaraq 100 000 manat ola bilərdi. Bu, kapital DEYİL, öhdəlikdir.    





Məsələn, Turan müəssisəsi LƏMAN müəssisəsindən  01.01.2004-cü il tarixində 10 000 manat borc almışdır. Kredit 5 il müddətinə alınmışdır, illik 9% dərəcəsi ödəniləcək və 31.12.2008-ci il tarixində Turan müəssisəsi özündə olan 5000 adi səhmini LƏMAN müəssisəsinə verdiyi zaman tam ödənilmiş sayılacaqdır.  





Bu, öhdəlik deyildir, lakin Kapitalın bir hissəsini təşkil etməlidir, çünki:  





kredit maliyyə alətidir 


bu, borclunun (Turan müəssisəsi) kapitalı ilə ödəniləcəkdir 


hesablaşma sabit sayda səhmlər üzrə olacaqdır (5000).





Əgər hesablaşma Turan müəssisəsi müəssisəsinin səhmlərinin 31.12.2008-ci il tarixində bazar dəyərinə uyğun olaraq, məsələn, 12 000 manat qiyməti üzrə olsaydı, onda maliyyə aləti kapital olmazdı, çünki səhmlərin sayı dəyişkən olacaqdır (buraxılan səhmlərin sayı Turan müəssisəsi müəssisəsinin səhmlərinin 31.12.2008-ci il tarixində bazar qiymətindən asılı olardı. Əgər səhmin bazar qiyməti 1 manat olsaydı, onda 12 000 səhm buraxılardı. Əgər səhmin bazar qiyməti 1.25 manat olsaydı, onda 9600 səhm buraxılmalı olacaqdı).  





Məsələn, 01.01.2007-ci il tarixində Turan müəssisəsi aşağıdakı nominal dəyərlərə malik iki növ səhm buraxmışdır: 





Nominal dəyəri 2 manat olan, 50 000 5%-lik kumulyativ imtiyazlı  səhmlər, səhmlərin sahibinin ixtiyarından asılı olaraq geri alınmalı səhmlər


Nominal dəyəri 4 manat olan, 60 000 8%-lik kumulyativ imtiyazlı səhmlər, Turan müəssisəsi müəssisəsinin ixtiyarından asılı olaraq geri alınmalı səhmlər 





(Nəzərə almaq lazımdır ki, hər iki halda, müəssisə buraxılan bu maliyyə alətini səhm adlandırırlar. Hüquqi olaraq, kapital buraxılmışdır, lakin mühüm olan mahiyyətdir).





Kumulyativ, geri alınan (sahibin ixtiyarında olan) səhmlər müqaviləyə əsasən, müəssisədən illik divident ödəməyi (pul vəsaiti şəklində) tələb edir və sahib tələb etdiyi anda müəssisə səhmlərini geri almalıdır. Beləliklə, səhmlərin sahibinə pul vəsaitinin verilməli olması barədə müqavilə öhdəliyi mövcud olur və bu halda, həmin səhmlər kapital DEYİLDİR və maliyyə öhdəliyi kimi təsnifləşdirilməlidir. Bu zaman uçot qeydiyyatı aşağıdakı kimi olacaqdır:   





	   Dr Bank (HP)					100 000


	   Kr İmtiyazlı Səhm Öhdəliyi (HP)			              100 000





Kumulyativ, geri alınan (müəssisənin ixtiyarında olan) səhmlər müqaviləyə əsasən, müəssisədən illik divident ödəməyi (pul vəsaiti şəklində) tələb edir, lakin səhmlərin geri alınması ilə bağlı heç bir müqavilə öhdəliyi mövcud olmur (müəssisə onları HEÇ VAXT geri almamaq barədə qərar qəbul edə bilər və səhm sahibləri bu baxımdan heç nə edə bilməzlər). Ancaq MÜƏYYƏN pul vəsaiti (divident) ödəmək barədə müqavilə öhdəliyi vardır, lakin səhm sahibləri böyük kapital riski ilə üzləşirlər (onlar yalnız müəssisə bağlandıqdan və bütün “əsl” öhdəliklər ödənildikdən sonra öz investisiyalarını geri ala bilərlər). Lakin, Standartda “kapital”ın tərifi aşağıdakı kimi verilmişdir:    





      “...bütün öhdəliklər çıxıldıqdan sonra, müəssisənin aktivlərində qalıq payını təsdiq edən hər hansı müqavilədir”





Bu səhmlər kapital anlayışına müvafiqdirlər və bu, müəyyən pul vəsaiti almaqla bağlı müqavilə öhdəliyi üzərində üstünlük təşkil etməlidir. Beləliklə, bu səhmlər kapitaldırlar və uçot qeydiyyatı aşağıdakı kimi olmalıdır:





	    Dr Bank (HP)					240 000


	    Kr İmtiyazlı səhmlər (kapital) (HP) 		              240 000








Məsələn, Turan müəssisəsi LƏMAN müəssisəsindən  01.01.2004-cü il tarixində 10 000 manat borc almışdır. Kredit 5 il müddətinə alınmışdır, illik 9% dərəcəsi ödəniləcək və 31.12.2008-ci il tarixində Turan müəssisəsi özündə olan 5000 adi səhmini LƏMAN müəssisəsinə verdiyi zaman tam ödənilmiş sayılacaqdır.  





Bu, öhdəlik deyildir, lakin Kapitalın bir hissəsini təşkil etməlidir, çünki:  





kredit maliyyə alətidir 


bu, borclunun (Turan müəssisəsi) kapitalı ilə ödəniləcəkdir 


hesablaşma sabit sayda səhmlər üzrə olacaqdır (5,000).





Müvafiq hüquqi sənəddə bu, kredit kimi (və beləliklə, həm də Turan müəssisəsi üçün öhdəlik kimi) göstərilsə də, alətin mahiyyəti onun faktiki olaraq kapitalın bir hissəsi olmasını göstərir. 











Məsələn, Turan müəssisəsi 01.01.2006-cı il tarixində 50 000 manat kredit almışdır. Kredit 4 illiyinə verilmişdir və 31.12.2009-cu il tarixində tam şəkildə qaytarılmalıdır. Kreditinin əsas şərtləri aşağıdakılardır:  








İl ərzində kredit üzrə 9% məbləğ ilin sonunda ödənilməlidir 


Turan müəssisəsinin baş ofisini təşkil edən tikililər kredit üçün girov qoyulmuşdur. 


Kredit ya pul vəsaiti şəklində, yaxud da Turan müəssisəsində 60 000 adi səhmin buraxılması ilə ödənilməlidir..


Kreditin pul vəsaiti və ya səhmin buraxılışı ilə ödənilməsi kreditorun ixtiyarındadır.





Müqavilə Turan müəssisəsinə krediti pul vəsaiti şəklində ödəməkdən yayınmaq imkanı verir – belə ki, kreditor Turan müəssisəsində 60 000 adi səhmin alınması seçimini edə bilər. Lakin bu, Turan müəssisəsinin “şərtsiz hüquq”u deyildir və buna görə də kredit maliyyə öhdəliyi hesab olunmalıdır.  





Lakin, əgər kredit müqaviləsinin sonuncu şərtində deyilsəydi ki: 





Kreditin pul vəsaiti və ya səhmin buraxılışı ilə ödənilməsi Turan müəssisəsinin ixtiyarındadır.





Onda, bu halda, Turan müəssisəsi krediti səhmlərin buraxılışı ilə ödəmək seçimindən istifadə edə bilərdi. Beləliklə, Turan müəssisəsinin pul vəsaiti və ya digər maliyyə aktivi ilə ödəniş etməkdən yayınmaq üçün şərtsiz hüququ yaranardı. Bu da, müvafiq olaraq, maliyyə öhdəliyi DEYİL, kapital olardı. 





Bu nümunədən göründüyü kimi, müqavilədə bir sözün dəyişdirilməsi kreditin təsnifinin öhdəlikdən kapitala dəyişdirilməsi üçün kifayət edir. Yeganə edilən dəyişiklik “kreditor” sözünün “Turan müəssisəsi” ilə əvəz edilməsidir. 








Məsələn, Turan müəssisəsi 01.01.2006-cı ildə maliyyə aləti buraxır və bunun müqabilində 1000 manat alır. Müqavilənin şərtlərində pul vəsaiti ilə ödəniş nəzərdə tutulmur, lakin faktiki olaraq, maliyyə alətinin kapital olmasına işarə edilir. Müvafiq şərtdə deyilir:  





“Alətin qüvvədə olduğu müddətdə, alətin sahibi Turan müəssisəsində  səsvermə hüququ verən 1000 səhmə malik olacaqdır, illik 5% gəlirdən əlavə, 1000 səhm çərçivəsində Turan müəssisəsinin mənfəətində iştirak etmək hüququna malik olacaq və əgər müəssisə ödənişdən əvvəl öz fəaliyyətini dayandırarsa, 1000 səhmlik alət adi səhm kimi sayılaraq, həmin alətin sahibi müəssisənin xalis aktivlərinin son qalıq dəyərində iştirak etmək hüququna malik olacaqdır”. 





Maliyyə aləti 31.12.2009-cu il tarixində Turan müəssisəsi tərəfindən beynəlxalq valyuta bazarında 1000 manata bərabər dəyər üzrə sövdələşdiriləcək maliyyə alətlərinin buraxılması ilə geri alınacaqdır”.





Birinci hissədə maliyyə alətinin kapital olması ilə bağlı bütün göstəricilər verilmişdir. İkinci cümlədə isə maliyyə alətinin geri alınması üçün pul vəsaitinin adı çəkilmir – lakin burada “valyuta bazarında sövdələşdiriləcək” alətlərə istinad edilir və bu da yalnız pul vəsaiti ola bilər. 





Bu maliyyə aləti kapital deyildir. Bu, maliyyə öhdəliyidir, çünki müqavilə şərtlərində deyilir ki, bu ödəniş üçün yalnız pul vəsaitindən istifadə oluna bilər. 








Məsələn, Turan müəssisənin Ləman müəssisəsi ilə bağladığı müqaviləyə əsasən, Ləman müəssisəsi Turan müəssisəsini 100 000 manat dəyərində maşın avadanlığı ilə təchiz etməli idi. Maşın avadanlığı quraşdırıldıqdan və sınaqdan keçirildikdən sonra (bu prosesin təxminən 3 ay vaxt aparması ehtimal olunur), müqaviləyə əsasən, Turan müəssisəsi Ləman müəssisəsinə Turan müəssisəsində 50 000 səhm təqdim etməlidir. 





Bu kapital alətdir, çünki səhmlərin sayı sabitdir və əvəzi ödəmə nəzərdə tutulmur. 





Bu eyni vəziyyətlə zidiyyət təşkil edə bilər, lakin istisna ondan ibarətdir ki, təqdim olunmalı səhmlərin sayı qızılın bazar qiymətinə istinadən müəyyənləşdiriləcəkdir. Beləliklə, müqavilədə deyilir ki, təqdim olunmalı səhmlərin sayı hesablaşma tarixində 5 kq qızılın bazar dəyəri ilə bazar dəyəri üzrə alına biləcək saya bərabərdir.    





Bu cür alət Turan müəssisəsindən öz səhmlərini buraxmasını tələb etsə belə, kapital aləti DEYİL. Bu da o səbəbdən irəli gəlir ki, təqdim olunmalı olan səhmlərin sayı sabit deyil, qızılın bazar dəyərindən asılı olaraq dəyişəndir (bu da təbii ki, Turan müəssisəsinin səhm qiymətindən asılı deyildir).  











Məsələn, Turan müəssisəsi 01.01.2006-cı il tarixində öz 1000 səhmini 1000 manat müqabilində Xatirə müəssisəsinə satır. Satış müqaviləsinin bir hissəsi kimi, Turan müəssisəsi 31.12.2009-cu il tarixində həmin səhmləri 1600 manata geri almağa razılaşır.   





Səhmlərin satışı normal olaraq kapital kimi təsnifləşdiriləcəkdir. Bu da ondan irəli gəlir ki, sövdələşmənin mahiyyəti müəssisədə daha çox səhmin buraxılmasından ibarətdir və sövdələşmənin kapital sövdələşməsi kimi tanınmaması müəssisədə buraxılan səhmlərin müəssisənin buraxılmış səhm kapitalında əks etdirilməməsi demək olardı.  





Lakin, müqavilənin ikinci bir elementi də mövcuddur – səhmlərin 2009-cu ilin sonunda geri alınması öhdəliyi. Buna görə də, 20-ci maddə baxımından, geri alınma zamanı sabit məbləğin ödənilməsi tələbindən irəli gələn maliyyə öhdəliyi yaranacaqdır. Öhdəlik tanındığı zaman, kapitaldan öhdəliyə doğru yenidən təsnifləşdirmə aparılacaqdır. 








Məsələn, (daha əvvəlki nümunənin davamı kimi), Turan müəssisəsinin kapital xərci 10%-dirsə, onda 31.12.2006-cı il tarixində öhdəliyin cari dəyəri aşağıdakı kimi olacaqdır:     





	1600 * 0.7513   =   1 202





İlkin uçot qeydiyyatı aşağıdaki kimi olacaqdır:





1.    Dr Pul vəsaiti				1000


       Kr Kapital səhmləri			            1000





Maliyyə öhdəliyi kimi yenidən təsnifləşdirmə zamanı, uçot qeydiyyatı aşağıdakı kimi olacaqdır:





2.       Dr Kapital səhmləri 			1000


          Səhm üzrə diskont 			  202


          Kr  Maliyyə öhdəliyi (səhmlər)		            1202





Öhdəliyin gələcək dəyəri (1600) və cari dəyəri (1202) arasında olan 398 manat fərq Gəlir Hesabatında maliyyə xərci kimi göstəriləcəkdir. 











Məsələn, Turan müəssisəsi maliyyə aləti buraxır və bu alət yalnız Nyu York Fond Birjasının Dou Cons 50 İndeksi 2000 bənddən aşağı düşərsə, pul vəsaiti şəklində geri alınmalıdır. Əgər İndeks heç bir zaman 2000 bənddən aşağı düşmürsə, bu maliyyə öhdəliyi olmayacaqdır, çünki heç bir zaman ödənilməli və kapital kimi təsnifləşdirilməli olmayacaqdır. Digər tərəfdən, İndeksin nə zamansa gələcəkdə aşağı düşmə ehtimalı vardır və bu halda, maliyyə aləti pul vəsaiti şəklində geri alınmalıdır. Hər iki halda, müəssisə Dou Cons 50 İndeksinə təsir etmək üçün heç nə edə bilməz. 





Məsələn, Turan müəssisəsi maliyyə aləti buraxmışdır və maliyyə aləti yalnız müəyyən hadisə baş verdiyi zaman pul vəsaiti şəklində ödəniləcəkdir. Müvafiq müddəada deyilir: 





“Turan müəssisəsi yalnız aşağıdakı hadisələrin hər hansı birindən sonra maliyyə alətini pul vəsaiti şəklində geri alacaqdır: 





Müəssisənin tam şəkildə dövlət tərəfindən əvəzsiz olaraq öz mülkiyyətinə keçirilməsi və ya 


Müəssisənin özünü müflis elan etməsi”





Bu şərti hadisələrdən heç biri real deyildir. Əgər dövlət müəssisəyə rəhbərliyi öz üzərinə götürsəydi, onda müəssisə mövcud olmazdı və maliyyə alətini ödəyə bilməzdi. Analoji olaraq, əgər müəssisə müflis olursa, o, hər hansı borcu ödəmək iqtidarında olmur. 





Reallıq ondan ibarətdir ki, bu maliyyə aləti heç bir zaman ödənilməyəcəkdir və maliyyə öhdəliyi deyildir.








Məsələn, Turan müəssisəsi 01.01.2007-ci il tarixində 100 000 5%-li, konvertasiya oluna bilən istiqrazlar buraxmışdır. Konvertasiya oluna bilən istiqrazlar Turan müəssisəsində 120 000 adi səhmə çevrilə bilər və ya 31.12.2010-cu il tarixində pul vəsaiti şəklində ödəniləcəkdir. Hansı seçimdən istifadə olunacağı alətin sahibi tərəfindən müəyyənləşdirilir.   





Bu maliyyə aləti öhdəlik xüsusiyyətinə malikdir, belə ki, illik faiz ödənilməlidir (“faiz” kredit üzrə ödənilməlidir) və 31.12.2010-cu ildə kredit qaytarıla bilər. 





Bu alət eyni zamanda, kapital xüsusiyyətinə də malikdir, belə ki, 31.12.2010-cu ildə 120 000 adi səhm buraxıla bilər. 








Məsələn, Turan müəssisəsi 01.01.2006-cı il tarixində 100 000 manat dəyərində konvertasiya oluna bilən borc aləti buraxır. Borc üzrə illik 5% dərəcəsi ödənilməli və borc tam şəkildə 31.12.2010-cu il tarixində qaytarılmalıdır. Borc sahibləri borcu qaytarmamaq və onu 31.12.2006-cı il tarixində Turan müəssisəsi müəssisəsində 50 000 səhmə konvertasiya etmək seçiminə malikdirlər. Konvertasiya hüququ olmadan, analoji borclar üzrə gəlir 7%-dir. 





100 000 manatı borc və kapitala ayırmaq üçün, borc üzrə pul vəsaitləri axınının cari dəyəri aşağıdakı kimi hesablanır: 


  


      İl 		Pul vəsaiti axını     Diskontlaşdırma əmsalı          Cari dəyər


                                                                    7%





    2006	      5000	   	0.9346		    		4673


    2007	      5000	   	0.8734		    		4367


    2008	      5000	   	0.8163		    		4082


    2009	      5000	   	0.7629		    		3814


    2010	      5000	   	0.713		    		3565


    2010	  100000	   	0.713		  	          71300


							  	          91801








	Borcun cari dəyəri				  91801


	Buraxılışdan əldə edilən gəlir		            100000


	Kapitalın dəyəri (gəlir – borcun dəyəri)              8199

















     








Məsələn, 01.01.2004-cü ildə, Turan müəssisəsi 100 000 manat dəyərində konvertasiya olunan borc buraxmışdır. İllik olaraq 4% ödənilir və borc 31.12.2009-cu il tarixində ya pul vəsaiti şəklində, yaxud da Turan müəssisəsi müəssisəsində 100 000 səhm ilə ödəniləcəkdir (01.01.2004-cü il tarixində Turan müəssisəsi müəssisəsində bir səhmin bazar qiyməti 0.80 manat idi. Analoji borclar üzrə konvertasiya opsionu olmadan 2004-cü ildə normal olaraq 7% ödənilirdi). 





Qarışıq maliyyə alətinin tanınması zamanı, Turan müəssisəsi öhdəliyin dəyərini 85 696 manat, kapital elementini isə 14 304 manat hesablamışdır. 





31.12.2007-ci il tarixinə qədər olan müddətdə Turan müəssisəsi çox uğurlu bir müəssisə olmuşdur, belə ki, hazırki anda bir səhmin bazar dəyəri 5.50 manatdır. Buna görə də, faktiki məlumdur ki, konvertasiya olunan borc sahibləri 100 000 səhmə konvertasiya etmək opsionuna üstünlük verəcəklər. (bir seçimin 100 000 manat pul vəsaiti, digər seçimin isə hər biri 5.50 manat dəyərində olan və ümumilikdə dəyəri 550 000 manat olan 100 000 səhmlə bağlı olmasını nəzərə alaraq).  





Buna baxmayaraq, 26-cı maddədə deyilir ki, ilkin təsnifat saxlanılmalıdır, çünki Turan müəssisəsi müəssisəsinin pul vəsaitinin ödənilməməli olması ilə bağlı şərtsiz hüququ yoxdur. Bəzi borc alətləri sahiblərinin əslində pul vəsaiti ilə ödənişə üstünlük verəcəyi hələ də ehtimal olunur. 








Məsələn, Turan müəssisəsinin 01.01.2005-ci il tarixində Ləman müəssisəsi ilə bağladığı müqaviləyə əsasən, Turan müəssisəsi öz 10 000 səhmini Ləman müəssisəsindən 31.07.2007-ci il tarixində 1.50 manata almalıdır. Bir adi səhmin nominal dəyəri 1.00 manatdır. 31.07.2007-ci il tarixində səhmləri geri alarkən, Turan müəssisəsi 4000 səhmi ləğv etməyi, 6000 səhmi isə saxlamağı qərara aldı. 01.10.2007-ci il tarixində Turan müəssisəsi nəticə etibarilə 6000 səhmi hər birinin nominal dəyəri 1.75 manat olmaqla satdı.  





Müvafiq uçot qeydiyyatı aşağıdakı kimi olacaqdır:





1.       Dr Adi səhmlər				4000


          Geri alınmış səhmlər 			6000


          Emissiya gəliri hesabı 			5000


          Kr Pul vəsaiti			                           15000


(Səhmlərin geri alınması, 4000 səhmin ləğv edilməsi, 6000 səhmin saxlanılması)





2.     Dr Pul vəsaiti				10500


        Kr Geri alınmış səhmlər				  6000


             Emissiya gəliri				  4500





(Geri qaytarılmış 6000 səhmin yenidən buraxılışı)











Məsələn, 2007-ci il ərzində Turan müəssisəsi aşağıdakı hadisələrlə üzləşmişdir:





borc üzrə 5000 manat faiz ödəmişdir


12 000 manat divident ödəmişdir


50 000 adi səhmi hər birinin qiyməti 1.25 manat olmaqla (nominal dəyər 1 manatdır) satmışdır 


Ləman müəssisəsində malik olduğu investisiyadan 1500 manat divident əldə etmişdir 


Ləman müəssisəsində olan 3000 səhmi satmış və satışdan 4000 manat mənfəət əldə etmişdir 





Borc öhdəlikdir və buna görə də, 5000 manat faiz ödənişi həmin müddət üzrə xərc hesab olunacaqdır. 


1 və 2 №li Milli Mühasibat Uçotu Standartlarına və hal-hazırda sözü gedən Milli Mühasibat Uçotu Standartının 31-ci maddəsinə uyğun olaraq, hadisələrin normal gedişatı müddətində ödənilən dividentlər Kapitalda Dəyişikliklər Haqqında Hesabatda tanınmalıdır. 


Müəssisənin öz səhmlərinin satışından əldə etdiyi mənfəət (12 500 manat) kapital vasitəsilə hesaba birbaşa daxil edilməlidir (Emissiya Gəliri Hesabına kredit olaraq yazılaraq). 


İnvestisiyadan əldə olunan dividentlər (maliyyə aktivi) Gəlir Hesabatı ilə əks etdirilməlidir. 


İnvestisiyanın satışından əldə olunan mənfəət Gəlir Hesabatı ilə əks etdirilir.








Məsələn, 31.12.2007-ci il tarixində Turan müəssisəsi aşağıdakı maliyyə alətlərinə malik idi:





Ləman müəssisəsindən götürülmüş 10 000 manat, 5%-li, Turan müəssisəsinin ixtiyarından asılı olaraq tam şəkildə ödənilməli olan kredit. İl ərzində 500 manat faiz ödənilmişdir..


Xatirə müəssisəsindən götürülmüş, 20 000 manat məbləğində, 7%-li kredit. Kredit üzrə hesablaşma 2010-cu ildə Xatirə müəssisəsinə Turan müəssisəsində 30 000 adi səhmin təqdim edilməsi isə həyata keçiriləcəkdir. İl ərzində 1400 manar faiz ödənilmişdir.


Nominal dəyəri 1 manat olan, 6%-li, kumulyativ, 2012-ci ildə pul vəsaiti şəklində geri alınacaq 50 000  imtiyazlı səhmlər. 3000 manat məbləğində divident cari ildə ödənilməlidir. 





Artıq qeyd edildiyi kimi, bu cür kredit kapital kimi təsnifləşdirilməlidir. 500 manat məbləğində “faiz” divident kimi təsnifləşdirilməli və Kapitalda Dəyişikliklər Haqqında Hesabatda tanınmalıdır. 


Analoji olaraq, bu kredit eyni zamanda, kapital kimi təsnifləşdirilməlidir və bu halda, 1400 manat məbləğində olan “faiz” divident kimi təsnifləşdirilməli və Kapitalda Dəyişikliklər Haqqında Hesabatda tanınmalıdır. 


Geri alınan imtiyazlı səhmlər  maliyyə öhdəliyi kimi təsnifləşdirilməlidir. Bu o deməkdir ki, bu səhmlər üzrə ödənilən divident kredit məsrəfi kimi təsnifləşdirilməli və Gəlir Hesabatında tanınmalıdır. 





Turan müəssisəsi 01.01.2006-cı il tarixində maliyyə aləti buraxmışdır. Maliyyə aləti sahiblərinə şirkət toplantılarında səsvermə hüququ və eyni zamanda müəssisənin qalıq gəlirində iştirak imkanı vermişdir. Bu halda, buraxılış üzrə müqavilədə maliyyə aləti kapital kimi göstərilmişdir. Müqavilədə eyni zamanda maliyyə alətinin 2009-cu ilin sonunda zəmanətli tam geri alınmasını nəzərdə tutan müddəa da verilmişdir. Məhz bu müddəanın nəticəsi olaraq, buraxılışın mahiyyətinə əsasən, maliyyə alətləri Turan müəssisəsinin maliyyə hesabatlarında maliyyə öhdəliyi kimi göstərilməli idi. 2006-cı ilin sonunda, bu maliyyə alətinin sahiblərinə 10 000 manat məbləğində divident ödənilmişdir.  





“Divident”lər ödənildiyi üçün, onlar Gəlir Hesabatında deyil, Kapitalda Dəyişikliklər Haqqında Hesabatda göstərilməlidir. Lakin, maliyyə aləti maliyyə öhdəliyi kimi təsnifləşdirilməli olduğu üçün, bu “divident”lərə faiz kimi baxılmalı və onlar Kapitalda Dəyişikliklər Haqqında Hesabatda deyil, Gəlir Hesabatında göstərilməlidir.





Məsələn, Turan müəssisəsi həmişə hər il mart ayının 31-də öz maliyyə hesabatlarının nüsxəsini səhmdarlara göndərir. Bu maliyyə hesabatlarının göndərilməsi məsrəfləri 1000 manatdır. 31.03.2006-cı ildə Turan müəssisəsi 2005-ci il üçün maliyyə hesabatlarını göndərir, lakin artıq əldə edilmiş hər 5 səhm üçün razılaşma yolu ilə 1 yeni səhm satmaq təklifini də əlavə edir. Turan müəssisəsi sübut etməyə çalışır ki, yeni səhmlərin buraxılması məsrəflərinə həmin yeni səhmləri razılaşma yolu ilə almaq təklifi barədə səhmdarları məlumatlandırmaq üçün sərf edilən 1000 manat daxil edilməlidir.    





Turan müəssisəsinin fikri yanlışdır, çünki 1000 manat yeni səhm buraxılışı ilə əlaqədar sərf edilən əlavə məsrəf deyildir. Belə ki, həmin məsrəf istənilən halda, maliyyə hesabatlarının paylanması üçün sərf ediləcəkdi. 





Lakin, əgər Turan müəssisəsi 31.03.2006-cı ildə yalnız maliyyə hesabatlarının paylanması üçün 1000 manat xərcləmişdirsə və 01.04.2006-cı ildə səhmdarları razılaşma yolu ilə daha çox səhm almaq təklifi barədə məlumatIandırmaq üçün yenidən 1000 manat sərf etmişsə, həmin bu məbləğ əlavə məsrəf olardı və Gəlir Hesabatında xərclərə aid edilə bilməzdi. 








Məsələn, 27 və 28-ci maddələr üzrə verilən hesablama nümunələrində göstərildiyi kimi, 6 il üzrə 100 000 manat məbləğində qarışıq maliyyə aləti 91 801 manat maliyyə öhdəliyi və 8 199 manat isə kapital olmaqla iki yerə bölünmüşdür. Proporsional bölüşdürmə aşağıdakı kimidir:   





	Öhdəlik (91801/100000 * 100)  =   91.8%


	Kapital  (8199/100000 *100)     =     8.2%.





Əgər bu maliyyə alətinin buraxılması üzrə əməliyyat məsrəfləri 6600 manat olubsa, onda bu məsrəflərin bölgüsü aşağıdakı kimi olacaqdır: 





Öhdəlik məsrəfləri (Təxirə salınmış və 


       Gəlir Hesabatına aid edilən) 91.8% of 6600 =  6059 manat


 Kapital məsrəfləri (kapitaldan çıxılan)	      8.2% of 6,600  =   541 manat





Birinci il üçün müvafiq uçot qeydiyyatı aşağıdakı kimi olacaqdır:





1.        Dr  Kapital (Emissiya Gəliri Hesabı) 	   	541


           Təxirəsalınmış öhdəlik			 	6059


           Kr  Pul vəsaiti					              6600


(əməliyyat məsrəflərinin ilkin ödənişi)





2.        Dr Maliyyə xərcləri (Gəlir Hesabatı)   		1010


           Kr Təxirə salınmış öhdəlik			              1010


(6 il müddətində öhdəlik üzrə əməliyyat məsrəflərinin bölüşdürülməsi)


  





Məsələn, 31.12.2007-ci ildə Turan müəssisəsi Xatirə müəssisəsinə onun təchiz etdiyi xammal materialı müqabilində 100 000 manat pul ödəməlidir. (aydındır ki, bu 100 000 manat məbləğ maliyyə öhdəliyidir). 01.07.2007-ci ildə Turan müəssisəsi Xatirə müəssisəsinə qısamüddətli, 75 000 manat məbləğində kredit vermişdir. 31.12.2007-ci il tarixində bu məbləğ qaytarılmamışdır. 





Beləliklə, Turan müəssisəsi həm maliyyə aktivinə (75 000 manat), HƏM DƏ maliyyə öhdəliyinə (100 000 manat) malikdir. 





38-maddəyə əsasən, yalnız xalis məbləğin (25 000 manat məbləğində öhdəlik) açıqlanması qadağan olunur. Maliyyə aktivi və maliyyə öhdəliyi ayrı-ayrılıqda açıqlanmalıdır.  





Məsələn, Turan müəssisəsi Xatirə müəssisəsi ilə iki müqavilə bağlamışdır – bu müqavilələrdən biri 10 000 manat dəyərində maliyyə öhdəliyi, digəri isə 7000 manat dəyərində maliyyə aktivi yaradır. Maliyyə aktivi yaradan müqavilədə belə bir müddəa vardır:





“Turan müəssisəsi, öz ixtiyarından asılı olaraq, XXXXX saylı müqavilə üzrə ona olan borc məbləğini bu borcun qismən geri alınması üçün istifadə edə bilər”. 





Bu cür müddəa qarşılıqlı əvəzləşdirmənin həyata keçirilməsi üçün qanuni hüquq yaradır. 








Məsələn, Turan müəssisəsi Xatirə müəssisəsi ilə iki müqavilə bağlamışdır – bu müqavilələrdən biri 10 000 manat dəyərində maliyyə öhdəliyi, digəri isə 7000 manat dəyərində maliyyə aktivi yaradır. Heç bir müqavilədə qarşılıqlı əvəzlədirməyə icazə verən müddəa yoxdur, lakin hər iki müəssisə arasında belə bir qarşılıqlı anlaşma vardır ki, Turan müəssisəsinin maliyyə öhdəliyini geri alması vaxtı gəlib çatanda, o bunu qismən həyata keçirmək üçün maliyyə aktivindən istifadə edə bilər.  





Bir müqavilədən digər müqavilə üzrə geri alınmanı həyata keçirmək üçün istifadə etmək niyyəti mövcuddur, lakin bunun etmək üçün qanuni hüquq (və ya müqavilədən irəli gələn hüquq) yoxdur. 





Qarşılıqlı əvəzləşdirməyə icazə verilmir.








Məsələn, Turan müəssisəsinin Xatirə müəssisəsi ilə 50 000 manat məbləğində maliyyə öhdəliyi və 40 000 manat dəyərində maliyyə aktivi ilə bağlı müqaviləsi vardır. Qarşılıqlı əvəzləşdirmə hüququ mövcuddur. Bu o deməkdir ki, Turan müəssisəsinin malik olduğu yalnız əlavə öhdəlik (10 000) açıqlanmalıdır və bu halda, hər iki maliyyə aləti eyni zamanda icra olunmalıdır. 





Əgər niyyət maliyyə aktivinin 21.10.2006-cı ildə reallaşdırılmasından ibarətdirsə və maliyyə öhdəliyi 22.10.2006-cı ildə ödənilməlidrisə, onda qarşılıqlı əvəzlədirməyə icazə VERİLMİR, çünki, reallaşdırma və ödəniş eyni vaxtda baş vermir.  





Məsələn, Turan müəssisəsinin Xatirə müəssisəsi ilə 50 000 manat məbləğində maliyyə öhdəliyi və 40 000 manat dəyərində maliyyə aktivi ilə bağlı müqaviləsi vardır. Qarşılıqlı əvəzləşdirmə hüququ mövcuddur. Lakin, Turan müəssisəsi hesablaşmanı eyni vaxtda həyata keçirmək niyyətində deyildir. 





Hesabda müvafiq Qeyd aşağıdakı kimi olacaqdır: 





Hər ikisi eyni müəssisə ilə olan, 40 000 manat məbləğində maliyyə aktivi ilə 50 000 manat dəyərində maliyyə öhdəliyi arasında qarşılıqlı əvəzləşdirilmə üçün qanuni hüquq mövcuddur. Turan müəssisəsi bu qanuni hüquqdan istifadə etmək niyyətində deyildir. 





Məsələn, Turan müəssisəsi iki maliyyə alətinə malikdir:





dəyişkən faiz dərəcəsi ilə uzunmüddətli borc və 


dəyişkən daxilolmalar müqabilində sabit ödənişlər nəzərdə tutan svop müqavilə 





Hər iki maliyyə alətinin kombinasiyası sabit ödənişli, uzunmüddətli borc görünüşü yaradacaqdır –  kredit üzrə faiz ödənişləri dəyişiklikləri svop müqaviləsindən irəli gələn dəyişən daxilolmalar vasitəsilə balanslaşdırılır.  





Məsələn, Turan müəssisəsi 10 000 manat məbləğində (maliyyə öhdəliyi) 2 illik bank krediti götürmüşdür və bu kredit üzrə Milli Bankın müəyyən etdiyi dərəcə ilə və əlavə 3% ödəyir. Turan müəssisəsi eyni zamanda, Xatirə müəssisəsinə 10 000 manat məbləğində (maliyyə aktivi) 2 illik kredit vermişdir. Xatirə müəssisəsi bu kredit üzrə Milli Bankın müəyyən etdiyi dərəcə ilə və əlavə 3% ödəyir. 





Bu iki maliyyə alətinin xalis effekti sıfırdır. Kapital elementləri (10 000 manat) tarazılaşır və ödənilən faiz dərəcəsi digər ödənilən faiz dərəcəsi ilə eyni olur.  





Lakin, qarşılıqlı əvəzləşdirməyə icazə verilmir, çünki prosesə iki müqavilə ilə müxtəlif tərəflər cəlb olunmuşdur.





Məsələn, Turan müəssisəsi Xatirə müəssisində 10 000 adi səhmə malikdir. 01.01.2007-ci il tarixində onların bazar dəyəri 25 000 manat idi. 01.01.2007-ci ildə Turan müəssisəsi bankla danışıqlar apararaq, 20 000 manat məbləğində uzunmüddətli kredit aldı. Danışıqlar zamanı, bank kredit üçün girov olaraq səhmlərin qoyulmasını tələb etdi. 





Maliyyə aktivləri kreditə münasibətdə qarşılıqlı əvəzləşdirilə bilməz. 





Məsələn, Turan müəssisəsi Xatirə müəssisəsində 10 000 adi səhmə malikdir. 01.01.2007-ci il tarixində onların bazar dəyəri 25 000 manat olmuşdur. Bundan savayı, Turan müəssisəsi Xatirə müəssisəsindən 20 000 manat uzunmüddətli borc götürmüşdür və bu borc 2009-cu ildə qaytarılmalıdır. 





Xatirə müəssisəsi Turan müəssisəsinin ona olan borcunun ödənişi kimi öz səhmlərini təqdim etməsini qəbul etməyəcəkdir. Buna baxmayaraq, Turan müəssisəsi Xatirə müəssisəsinə olan borcunu ödəmək üçün 2009-cu ildə bu səhmləri xaric etmək niyyətindədir. 





Maliyyə aktivləri (səhmlər) maliyyə öhdəliyinə (kredit) münasibətdə əvəzləşdirilə bilməz.





Məsələn, 2007-ci ildə Xatirə müəssisəsi Turan müəssisəsi tərəfindən müəllif hüquqlarının pozulmasına görə Turan müəssisəsini məhkəməyə vermiş və 100 000 manat zərərin ödənilməsi iddiasını qaldırmışdır. Məhkəmə işi 20.12.2007-ci ildə sona çatdı və Turan müəssisəsi məhkəmədə uduzduğundan Xatirə müəssisəsinə zərər müqabilində 100 000 manat ödəməlidir.  





Xoşbəxtlikdən, Turan müəssisəsi ehtiyasızlıqdan müəllif hüquqlarının pozulmasını əhatə edən sığorta müqaviləsinə malik idi və sığorta şirkəti Turan müəssisəsi tərəfindən müqaviləyə uyğun olaraq qaldırılan iddianın etibarlı olmasını qəbul etmiş və tam ödənişi həyata keçirəcəyini bildirmişdir. 





Beləliklə, 31.12.2007-ci ildə Turan müəssisəsi maliyyə öhdəliyinə malikdir (100 000 manat), lakin bu məbləğin sığorta iddiası çərçivəsində tam şəkildə ödənilməsi gözlənilir. İddia qəbul edildiyindən, bu artıq maliyyə aktividir. 





Maliyyə aktivi maliyyə öhdəliyinə münasibətdə əvəzləşdirilə bilməz.








Məsələn, Turan müəssisəsi Xatirə müəssisəsi ilə beş maliyyə aləti üzrə tərəfdaşlıq edir. Bu maliyyə alətləri aşağıdakı kimi təsnifləşdirilmişdir: 





maliyyə aktivi      	25 000 manat


maliyyə aktivi      	60 000 manat


maliyyə öhdəliyi    	30 000 manat


maliyyə öhdəliyi    	40 000 manat


maliyyə öhdəliyi    	20 000 manat





Bundan savayı, hər iki müəssisə arasında olan ümumi razılaşmaya əsasən, kredit şəklində olan həmin maliyyə öhdəlikləri üzrə iki aydan çox müddətdə aylıq ödəmələrdə defolt halı (borcların ödənilməməsi) yaranarsa, bütün aktivlər bütün öhdəliklərə münasibətdə avtomatik qarşılıqlı əvəzləşdiriləcək və Turan müəssisəsi tərəfindən dərhal xalis borc balansı ödəniləcəkdir.    





Bu cür halda, qarşılıqlı əvəzləşdirmə üçün qanuni hüququn OLA BİLMƏSİNƏ baxmayaraq, bu hüquq maliyyə hesabatlarında açıqlama məqsədləri üçün kafi deyildir. 


     








